
DI PERSIDANGAN DEWAN NEGERI JOHOR
PADA HARI JUMAAT, 21 NOVEMBER 2025

YB DATUK HAJI PANDAK BIN AHMAD (KOTA ISKANDAR)
SOALAN 5  (A75)

Adakah kerajaan negeri bersedia untuk membina Projek Perumahan Rakyat baharu
dikawasan tanah milik kerajaan negeri berkeluasan 7 ekar di Kota Iskandar bagi
menampung keperluan golongan berpendapatan rendah (B40), serta mengelakan
kewujudan kawasan setinggan baharu?

JAWAPAN YB DATO’ HAJI MOHD. JAFNI BIN MD. SHUKOR

Untuk makluman Yang Berhormat Kota Iskandar, Perbadanan Kemajuan Perumahan
Negeri Johor (PKPJ) mengambil maklum keperluan Projek Perumahan Rakyat
dikawasan Kota Iskandar. Projek Perumahan Rakyat merupakan inisiatif penyediaan
rumah sewa pada kadar rendah yang disasarkan kepada keluarga berpendapatan isi
rumah rendah (B40). Projek ini adalah menggunakan peruntukan Kerajaan
Persekutuan dan dibangunkan oleh Kementerian Perumahan dan Kerajaan Tempatan
(KPKT) dengan kerjasama Kerajaan Negeri.

Sehubungan itu,cadangan YB Kota Iskandar berkaitan tanah milik kerajaan negeri
berkeluasan 7 ekar di Kota Iskandar tersebut akan di kaji kadar kebolehlaksaan tapak
tersebut dan dibawa kepada pihak KPKT untuk cadangan PRR baharu.

Untuk makluman YB Kota Iskandar, Kerajaan Negeri juga menawarkan produk yang
hampir sama konsepnya iaitu Rumah Transit Bangsa Johor (RTBJ) bagi memenubhi
keperluan rumah sewa / transit yang kian mendesak khususnya di kawasan bandar.
Program RTBJ ini dikategorikan sebagai projek perumahan sosial yang tidak
berasaskan keuntungan dan boleh dijadikan nilai tambah kepada pelbagai program
perumahan lain yang ditawarkan oleh Kerajaan Negeri mahupun Persekutuan.

Rumah Transit Bangsa Johor (RTBJ) ini disasarkan kepada golongan muda yang
telah berkahwin dengan konsep menyewa sambil menyimpan dengan kadar sewaan
30% lebih rendah dari harga sewaan semasa. Daripada 5 projek RTBJ yang telah
diperuntukkan dengan nilai RM22.8 juta, 2 projek RTBJ yang berada di dalam DUN
Kota Iskandar ialah RTBJ Taman Laman Indah sebanyak 100 unit dan RTBJ Taman
Mutiara Rini berjumlah 38 unit.

Sekian, terima kasih

YB PUAN FAUZIAH BINTI MISRI (PENAWAR)
SOALAN 6  (A90)

Apakah usaha kerajaan negeri bagi meningkatkan hasil negeri tanpa membebankan
rakyat, khususnya melalui pengurusan hasil bumi dan pelaburan strategik?

JAWAPAN YB TUAN LEE TING HAN

Kerajaan Negeri Johor komited untuk meningkatkan hasil negeri melalui pelaburan
strategik yang memberi pulangan jangka panjang kepada ekonomi negeri tanpa
menambah beban kepada rakyat.

Hasil negeri Johor bagi tahun 2024 telah mencatatkan sebanyak RM2.110 bilion,
manakala bagi tempoh suku pertama hingga suku ketiga tahun 2025, jumlah hasil
yang telah berjaya dipungut ialah RM2.032 bilion. Angka ini menunjukkan prestasi
hasil negeri yang kekal kukuh dan berdaya tahan, hasil daripada pengurusan fiskal
yang berhati-hati serta strategi pelaburan yang berimpak tinggi.

Selain itu, hasil daripada bayaran kelulusan warga asing (foreign consent) juga
menunjukkan peningkatan yang ketara iaitu sebanyak RM346.74 juta pada tahun
2024, dan meningkat kepada RM426.63 juta (39.15%) bagi tempoh 1 Januari
hingga 12 November 2025. Peningkatan ini menggambarkan kecekapan
pentadbiran serta pertumbuhan positif dalam aktiviti pelaburan dan pembangunan di
negeri Johor.

Antara usaha yang telah dan sedang dilaksanakan ialah seperti berikut:

1. Penarikan Pelaburan Bernilai Tinggi dan Mampan

Melalui agensi pelaburan seperti Invest Johor, kerajaan negeri terus memfokus
kepada pelaburan dalam sektor bernilai tambah tinggi seperti elektronik dan
semikonduktor, tenaga boleh diperbaharui, pusat data, bioteknologi dan logistik pintar.
Sektor-sektor ini bukan sahaja menjana peluang pekerjaan berkemahiran tinggi,
malah memperkukuh asas hasil negeri melalui cukai, fi, dan kesan pengganda
ekonomi.

2. Pemantapan Zon Ekonomi Khas

Pelaksanaan Johor-Singapore Special Economic Zone (JS-SEZ) dan Forest City
Special Financial Zone (FCSFZ) dijangka menarik lebih ramai pelabur antarabangsa
dan domestik, sekali gus meningkatkan kutipan hasil negeri daripada aktiviti
perniagaan, pembangunan hartanah, perkhidmatan profesional dan perdagangan
rentas sempadan.

3. Pengoptimuman Aset dan Tanah Negeri

Kerajaan negeri juga melaksanakan pendekatan lebih strategik dalam pengurusan
aset dan tanah negeri dengan memastikan setiap penggunaan tanah bagi tujuan
industri, komersial atau pelaburan awam dapat memberikan pulangan maksimum
melalui pajakan jangka panjang dan perkongsian hasil yang lebih efisien.

4. Galakan Pelaburan Domestik (DDI)

Bagi mengimbangi pelaburan asing, kerajaan negeri memperkukuh kerjasama
dengan PKS dan syarikat tempatan agar mereka dapat menjadi sebahagian daripada
rantaian bekalan pelabur besar. Langkah ini bukan sahaja meningkatkan aktiviti
ekonomi tempatan, tetapi turut memperluas asas cukai negeri secara mampan.

5. Pendekatan Hijau dan Ekonomi Digital

Johor memberi keutamaan kepada pelaburan hijau dan digital seperti pembangunan
pusat data hijau dan ekosistem Al industri yang berpotensi tinggi menjana hasil negeri
tanpa menjejaskan kesejahteraan rakyat atau alam sekitar.

Melalui strategi pelaburan yang terancang ini, kerajaan negeri yakin Johor dapat terus
meningkatkan hasil negeri secara mampan, mengurangkan kebergantungan kepada
hasil tradisional, serta memastikan pertumbuhan ekonomi negeri dinikmati oleh
semua lapisan masyarakat.

Sekian, terima kasih

YB PUAN HAJAH NOR RASHIDAH BINTI RAMLI (PARIT RAJA)
SOALAN 7  (A125)

Apakah strategi kerajaan negeri untuk memperkukuh penyertaan belia Johor dalam
bidang kepimpinan dan pembuatan dasar negeri menjelang 20307

JAWAPAN YB TUAN MOHD HAIRI BIN MAD SHAH

Kerajaan Negeri melalui Institut Dato’ Onn (IDO) telah merangka pelan pembangunan
kepimpinan belia yang komprehensif dan berstruktur bagi memastikan generasi muda
Johor dibangunkan sebagai pemimpin masa hadapan yang kompeten, progresif serta
mampu menyumbang dalam pembuatan dasar negeri menjelang tahun 2030.

Melalui platform Orang Muda Johor, selari dengan gagasan dan harapan YAB Menteri
Besar Johor dalam Agenda Maju Johor 2030, IDO menyokong sepenuhnya Agenda
ini. Atas sebab itu, strategi dan beberapa program telah dan akan dijalankan pada
tahun ini dan akan datang selari dengan Hasrat YAB Menteri Besar Johor.

Strategi ini dilaksanakan melalui pendekatan berfasa yang menumpukan kepada
pembangunan kepimpinan, pendedahan dasar, dan penyertaan aktif belia dalam
proses tadbir urus negeri seperti berikut:

(a) Rangka Kerja Kepimpinan Johor 2030

Kerajaan Negeri juga memperkenalkan Johor Leadership Roadmap (JLR), iaitu
satu rangka kerja menyeluruh bagi pembangunan pemimpin Johor di setiap peringkat
umur daripada sekolah, universiti sehingga alam pekerjaan bagi memastikan
kesinambungan dan kesinambungan bakat kepimpinan negeri secara berstruktur.
Kesemua inisiatif ini akan dilaksanakan secara inklusif dengan pendekatan “talent
funnel”’, memastikan setiap peringkat umur belia Johor mendapat peluang latihan,
pendedahan dan penyertaan yang setara.

Atas faktor itu juga, JLR ini juga akan digerakkan melalui input rentas 5 portfolio
EXCO Kerajaan Negeri yang ada iaitu EXCO Belia, Pendidikan, Agama, Pelaburan
dan Perumahan.

Di samping itu, Kerajaan Negeri sedang meneliti penubuhan Johor Youth Fellowship,
sebagai pelengkap kepada program sedia ada bagi membolehkan belia Johor terlibat
secara langsung dalam kajian dasar dan penilaian impak sosial negeri.

Usaha ini mencerminkan komitmen Kerajaan Negeri dalam memperkukuh
penglibatan belia sebagai rakan strategik pentadbiran negeri serta menjadikan Johor
sebagai peneraju model pembangunan kepimpinan belia di Malaysia menjelang tahun
2030.

(b) Peranan IDO dalam Johor Talent Development Council (JTDC) untuk sumber
manusia dan pembangunan belia dalam JSSEZ.

Institut Dato’ Onn (IDO) berperanan aktif sebagai rakan strategik dalam Johor Talent
Development Council (JTDC) dengan tumpuan kepada pembangunan modal insan
dan kepimpinan belia negeri Johor. Melalui penyelarasan strategik bersama agensi-
agensi teknikal dan industri di bawah ekosistem Johor-Singapore Special
Economic Zone (JSSEZ), IDO memastikan penyediaan bakat muda Johor yang
berdaya saing, berdisiplin serta bersedia mengisi keperluan tenaga kerja masa
hadapan dalam sektor berimpak tinggi.

(c) Pembangunan Modal Insan Kepimpinan

Pelaksanaan Program Onn Leadership Accelerator (OLA) dan Johor Apprentice, iaitu
program latihan kepimpinan selama 12 bulan yang menempatkan peserta di pejabat
Ahli Majlis Mesyuarat Kerajaan Negeri serta syarikat berkaitan kerajaan (GLC) bagi
memberi pengalaman sebenar dalam pengurusan dasar dan pentadbiran negeri.
Sebagaimana tanggungjawab dan fungsi baharu yang diberikan oleh YAB Menteri
Besar Johor dan YB Dato’ Setiausaha Kerajaan Negeri Johor, OLAxJA akan diberikan
pendekatan Baharu iaitu selain modul pembelajaran yang diberikan, peserta akan
diberikan tanggungjawab untuk menjalankan sosial projek yang akan memberi impak
kepada komuniti.

(d) Platform Suara dan Penyertaan Belia Dalam Dasar Negeri

Dewan Muda Johor (DMJ) menjadi wadah rasmi yang menghimpunkan anak muda
daripada pelbagai latar belakang untuk membahaskan dan mengemukakan saranan
berkaitan dasar Kerajaan Negeri.

Melalui program seperti Persidangan DMJ, DMJ Internship bersama EXCO Kerajaan
Negeri, serta DMJ ke Parlimen, belia diberi ruang untuk memahami proses dasar
secara langsung dan menyuarakan pandangan mereka secara demokratik.

(e) Pendedahan Serantau dan Global

Melalui program seperti Johor Global Leadership Nexus dan Johor Leaders Exchange
Program (Bergantung kepada bajet yang diluluskan untuk tahun 2026), peserta
daripada kalangan alumni IDO diberi pendedahan antarabangsa di institusi
kepimpinan dan pusat pemikir di rantau ASEAN, Eropah dan Asia bagi memperluas
perspektif global mereka terhadap dasar awam. Pada bulan Ogos, 2025 yang lepas,
seramai 10 Alumni IDO telah dihantar untuk menjalankan kursus jangka pendek
(Public Policy) di Lee Kuan Yew, School of Public Policy, National University of
Singapore.

Pihak Berkepentingan / Penerima Manfaat dan Penyertaan
Bahagian ini menghuraikan pihak berkepentingan utama dan penerima manfaat yang
terlibat dalam program-program IDO dari tahun 2023 hingga 2025, termasuk jumlah

peserta yang terlibat di bawah setiap program.

Programme

Stakeholders / Beneficiaries

Participations

1. | OLA 2023 University students / youth 30
2. JIYC Youth, speakers, students 700 participants +
23 speakers
3. VERSA Leadership Aspiring youth leaders 29
Bootcamp
4, Rubrik Naratif Johor Students, teachers, schools 320 students, 45
teachers, 9 schools
5. Dewan Muda Johor 2023 Youth parliament members 120
6. IDO Research Centre 2024 | Researchers, policy experts 200
7. | Johor Outbound School Secondary school students 93
8. | Ayuh Johor (UPM) University students 788
9. Johor Apprentice 2024 Graduates / interns 31 completed
10. | OLA 2024 Youth leaders 44
11, Innovation Culture Among Youth, PBT officers 18
Youth
12. | Skill Enhancement Young professionals, youth 166
13. | Dewan Muda Johor 2024 Youth parliament members 120
14. | Ayuh Johor 2025 University students (northern 200
zone)
15. | JGLN Emerging youth leaders 15
IDO Research  Centre . 103+30+14 +8
16. (2025) Policy stakeholders delegates
17. | Johor Youth Patriot IPTA/IPTS ~ students,  youth 200
associations
18. | OLAXJA 2025 Youth leaders, GLCs, EXCO | 59 13 oLA, 11 JA)
offices
19. | Dewan Muda Johor 2025 Youth leaders/policy trainees 120

Pencapaian Alumni program IDO

DEWAN NEGERI JOHOR

No. Nama Anugerah il Peringkat
Program
, . Anugerah Pingat Utama, Pingat VERSA, Negara
1. | Afirul ldris Emas Cancelor (2024) DMJ, OLA
: Anugerah Canselor, Anugerah Negara
2. Syakirah Roslan Naib Canselor (2024) VERSA
. . Johan Anugerah Perdana Belia Johor
3. Fatin Hanani Johor 2023 OLA
4. Raudhatul Jannah Ikon Siswa Johor 2023 OLA Johor
King’'s Award for Excellence in
Agricultural Research &
Development 2024 by London
Insti kills Devel
5. Dr. Anthony Teo nstitute & Skills Development OLA
Best Rising Star CEO Awards in Johor,
Biotechology 2024 Negara
Best Intelligent Figure 2024
Anugerah Sultan Ibrahim
6. Fadlin Afina Anugerah Canselor VERSA Negara
Anugerah Naib Canselor
7. Ameer Haikal Anugergh Peserta terbaik, Sijil OLA
Professional Pengurusan Tanah Johor
Anugerah Pelajaran Diraja
8. Teeaa Sofia OLA,DMJ
Anugerah Pingat Cemerlang Negara
Represent Malaysia as a
A moderator for a key session UN ,
9. | HoWeiliang Climate Change Conference OLA Dunia
(COP30) in Balem, Brazil
3 orang diambil bekerja di
5 DMJ 2023 Pejabat YAB Menteri Besar
eserta - | Johor
10. 2024 DMJ
7 orang diambil bekerja di
Pejabat EXCO
UNIT DEWAN,

PEJABAT JURUTULIS DEWAN NEGERI JOHOR
20 NOV 2025 (ina)




SUKJ.(DN).BIL:600-3/4/1 JLD. 21

SOALAN-SOALAN LISAN YANG TIDAK HABIS DIJAWAB

DI PERSIDANGAN DEWAN NEGERI JOHOR
PADA HARI JUMAAT, 21 NOVEMBER 2025

DEWAN NEGERI JOHOR

2 orang diambil bekerja di
Pejabat ADUN (Panti & Pulai
Sebatang)

2 orang dilantik Ketua
Masyarakat Cina

Johor

11 Peserta Johor
" | Apprentice 2024

8 orang diambil bekerja di Pej
MB, EXCO, Agensi Kerajaan
Negeri

1 orang di ambil bekerja di
Agensi Federal

JA

Johor

YB TUAN SAHRIHAN BIN JANI (GAMBIR)
SOALAN 8  (A113)

Apakah tindakan dan inisiatif yang telah serta akan diambil oleh Kerajaan Negeri
Johor bagi memperkasa peranan Taman Negara Johor sebagai pemangkin kepada
pemuliharaan biodiversiti dan pembangunan eko-pelancongan yang mampan?

JAWAPAN YB TUAN LING TIAN SOON
Perbadanan Taman Negara Johor

Perbadanan Taman Negara Johor merupakan badan berkanun negeri Johor yang
ditubuhkan pada 1 Januari 1992 di bawah Enakmen Perbadanan Taman Negara
(Johor) 1989. Agensi berkanun negeri Johor ini adalah bertanggungjawab untuk
mengurus, memulihara dan mempromosikan taman-taman negara di Johor sebagai
kawasan pemuliharaan biodiversiti, penyelidikan saintifik dan ekopelancongan
berasaskan alam semula jadi selaras dengan tujuan penubuhannya yang
diperuntukkan di bawah seksyen 4 Enakmen Perbadanan Taman Negara (Johor)
1989.

Sehingga kini, Perbadanan Taman Negara Johor telah diberikan tanggungjawab dan
amanah untuk mengurus dan membangunkan kawasan yang dirizabkan sebagai
Taman Negara Johor dengan keluasan keseluruhan 58,814 hektar meliputi empat
daerah iaitu Tangkak, Pontian, Segamat dan Mersing. Kawasan rizab Taman Negara
Johor yang diwartakan ialah Endau-Rompin yang terletak dalam daerah Mersing dan
Segamat, Gunung Ledang dan Air Terjun Gunung Ledang dalam daerah Tangkak,
Tanjung Piai dan Pulau Kukup dalam daerah Pontian.

Sebagai pemangkin kepada usaha-usaha pemeliharaan di negeri Johor, Endau-
Rompin yang merupakan rizab Taman Negara Johor yang pertama telah mendapat
pengiktirafan sebagai ASEAN Heritage Parks yang ke-51 pada 7 Julai 2022 oleh
ASEAN Centre for Biodiversity. Pencapaian ini jelas menunjukkan bahawa
pembangunan pemuliharaan biodiversiti Taman Negara Johor juga setanding dengan
beberapa Kawasan Perlindungan yang terdapat di dunia. Kejayaan ini juga diteruskan
dengan pencalonan Taman Negara Johor Endau-Rompin untuk mendapatkan
pensijilan Conservation Assured Tiger Standards (CATS) di mana, ianya telah
didaftarkan kepada The International Big Cat Alliance (IBCA) bagi tindakan penilaian
selanjutnya.

Dalam pada itu, keseimbangan dalam membangunkan sektor eko-pelancongan di
Taman Negara Johor juga diberikan tumpuan dan perhatian demi memastikan
perkongsian keindahan khazanah alam semulajadi kepada orang ramai. Taman
Negara Johor Gunung Ledang (Lagenda), misalnya telah berjaya mendapat Silver
Award dalam pensijilan Malaysia Tourism Quality Assurance (MyTQA) pada 27 Mei

9
UNIT DEWAN,
PEJABAT JURUTULIS DEWAN NEGERI JOHOR
20 NOV 2025 (ina)



SUKJ.(DN).BIL:600-3/4/1 JLD. 21 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI JUMAAT, 21 NOVEMBER 2025

2025 yang lalu. Pensijilan yang dikawalselia oleh Kementerian Pelancongan, Seni &
Budaya (MOTAC) ini sangat penting kerana ianya bertujuan untuk meningkatkan
perkhidmatan dan kualiti kemudahan bagi produk-produk pelancongan di seluruh
Malaysia. Selain itu, usaha Kerajaan Johor untuk mendapatkan piawaian
antarabangsa atau lebih dikenal sebagai International Organization for Standarization
(ISO) di bawah kategori Adventure Tourism Safety Management Systems iaitu ISO
21101:2014 yang bertujuan untuk mewujudkan sistem pengurusan keselamatan yang
konsisten, dipercayai dan profesional dalam aktiviti pendakian di Taman Negara Johor
Gunung Ledang.

Bagi memastikan usaha-usaha pemuliharaan terhadap alam semulajadi di
Taman Negara Johor dapat dikongsikan kepada orang ramai, beberapa projek
pembangunan infrastruktur dan menaiktaraf kemudahan-kemudahan di Taman
Negara Johor telah dilaksanakan dan disiapkan sepenuhnya sepanjang tempoh
tiga (3) tahun bermula 2023 hingga 2025.

Dalam usaha memastikan sumber biodiversiti dan kelestarian alam semulajadi
Taman Negara Johor terus dipantau, dipelihara dan didokumentasi bagi tujuan
pengurusan dan pembangunan terhadap semua aspek, Perbadanan Taman
Negara Johor telah menawarkan insentif kewangan yang dikenali sebagai Geran
Penyelidikan Taman Negara Johor sebanyak RM50,000 bagi tahun 2024 dan
RM100,000 pada tahun 2025, terbuka kepada para penyelidik dan saintis dalam
pelbagai bidang kajian daripada Institusi Pengajian Tinggi Awam, Swasta dan
Badan Berkanun Kerajaan Negeri dan Persekutuan.

Selain itu, beberapa penambahbaikan mutu perkhidmatan terhadap barisan hadapan
dan penggerak industri eko-pelancongan Taman Negara Johor dalam menghadapi
Tahun Melawat Johor 2026 telah dirancang dan dilaksanakan antaranya ialah
memperkasakan peranan pemandu pelawat melalui perkongsian dan pembelajaran
ilmu berkenaan Taman Negara Johor.

Inisiatif ini telah dilaksanakan menerusi Rancangan Johor Lima Tahun di bawah
Program Alam Sekitar bagi tahun 2025 seperti Program Pembangunan Nature Guide
Taman Negara Johor pada bulan Mei dan Julai, Kursus Burung Hijrah pada Oktober,
manakala Program Pemantapan dan Pemerkasaan Produk Nature Guide Taman
Negara Johor dijadualkan akan diadakan pada Disember tahun ini.

Melalui inisiatif ini, bakal pengunjung yang masuk ke Taman Negara Johor diberikan
satu jaminan pengalaman eko-pelancongan yang baru dan berkonsepkan konservasi
alam semulajadi dengan memperkenalkan aktiviti-aktiviti seperti  Modul Mangrove
School, memburung (birds watching and photography), kembara malam (night walk),
dan menjejaki hidupan liar (wildlife tracking), selain aktiviti sedia ada seperti
pendakian, trekking, penyemaian anak bakau (seedling), penanaman semula anak

pokok bakau (replanting), pembersihan sampah (clean-up), aktiviti Tanggungjawab
Sosial Korporat (CSR), dan juga aktiviti air serta riadah bersama keluarga.

Meningkatkan kualiti dan kemahiran perkhidmatan barisan hadapan bagi persediaan
menyambut kemasukan pelawat khususnya Tahun Melawat Johor 2026. Beberapa
kursus latihan seperti Kursus Pengurusan Produk Eko-Pelancongan Taman-Taman
Negara Johor pada bulan Februari, Kursus English for Taman Negara Johor
Frontliners pada Mei dan Kursus Memperkasakan User Experience Melalui Pemikiran
Reka Bentuk pada September yang lalu. Inisiatif ini telah dijalankan dengan kerjasama
tenaga pengajar daripada Politeknik Ibrahim Sultan, Johor.

Inisiatif tambahan juga telah dirancangkan bagi pelaksanaan pada tahun 2026
antaranya ialah penganjuran seminar peringkat kebangsaan, memperkukuhkan
aktiviti rondaan dan penguatkuasaan melalui penggunaan teknologi, pengurusan
habitat haiwan terancam, dan membentuk jawatankuasa bagi memperkukuhkan
pemuliharaan daratan dan lautan di peringkat negeri Johor.

Sekian, terima kasih.

YB CIK NORLIZAH BINTI NOH (JOHOR LAMA)
SOALAN 9  (A189)

Sejauh manakah Perpustakaan Awam Johor berjaya memenuhi keperluan
pembelajaran komuniti setempat?

JAWAPAN YB TUAN AZNAN BIN TAMIN

Pembelajaran komuniti setempat ialah proses pembelajaran yang berlaku bersama
komuniti. Usaha ini memerlukan kolaborasi rentas agensi dengan pelbagai pihak.

Perpustakaan berperanan sebagai penghubung dan “Knowledge Exchange”, iaitu
menyediakan ruang, sumber ilmu dan jaringan kerjasama agar pembelajaran berlaku
secara formal dan tidak formal.

Sebagai contoh bersama rakan strategik Petrosains dan National STEM Association
(NSA), kami mengadakan pelbagai bengkel, kelas dan aktiviti berkaitan dengan sains,
matematik, kejuruteraan dan teknologi dengan cara yang menyeronokkan. Komuniti
didedahkan kepada robotik, kelestarian makanan, kecerdasan buatan (Al) dan
eksperimen sains yang boleh membentuk komuniti menjadi inovasi.

Melalui kerjasama dari universiti-universiti seperti UTM, UTHM dan Southern
University College (SUC), para pensyarah telah menyumbang kepakaran mereka
kepada masyarakat melalui bengkel, kelas, penerbitan buku dan pameran.
Perkongsian ilmu ini merangkumi bidang kesihatan, budaya dan filem termasuklah
apabila Perbadanan Perpustakaan Awam Johor dipilih untuk tayangan filem karya
antarabangsa Kazan.

Perpustakaan juga menyediakan pelbagai program dan perkhidmatan antaranya
penganjuran Pesta Buku yang memberi peluang kepada komuniti mendapatkan buku-
buku yang tidak dijual dalam talian, penyediaan koleksi buku-buku fizikal dan digital
seperti e-buku, bahan-bahan interaktif berasaskan "virtual reality” dan "augmented
reality” serta e-buku kanak-kanak.

Dengan semangat kolaboratif ini, lebih 500 program telah dapat dijalankan sehingga
September 2025 bersama beberapa rakan strategik melibatkan lebih kurang 2.2 juta
peserta. Ini membuktikan apabila pelbagai sektor berganding bahu, pembelajaran
komuniti dapat berkembang dengan lebih berimpak.

YB TUAN HAJI ABDUL AZIZ BIN TALIB (MAHARANI)
SOALAN 10 (A175)

Memandangkan tanaman lada hitam merupakan antara tanaman tradisi negeri Johor
yang kini semakin terpinggir, berapakah keluasan semasa tanaman lada hitam di
negeri Johor, dan apakah langkah-langkah yang dirancang oleh kerajaan bagi
memulihkan serta memperluas tanaman ini ke daerah-daerah lain?

JAWAPAN YB DATO’ ZAHARI BIN SARIP

Sektor komoditi merupakan salah satu tunjang utama yang menyumbang kepada
pengukuhan dan kestabilan ekonomi negara. Bagi sektor lada, Lembaga Lada
Malaysia (MPB) telah menggariskan kemampanan industri lada melalui jumlah hasil
dan kualiti yang tinggi sebagai fokus utama untuk meningkatkan daya pengeluaran
komoditi lada Malaysia secara berterusan.

Antara usaha dan inisiatif yang sedang dijalankan adalah melalui penyaluran bantuan
khusus kepada pekebun kecil lada seperti Skim Tanaman Lada Baharu (STLB) dan
Skim Tanaman Lada Matang (STLM) di bawah Rancangan Malaysia Ke-12 (2021-
2025) yang disalurkan oleh Kerajaan Persekutuan kepada Lembaga Lada Malaysia
(MPB). Kerajaan Negeri Johor turut menyokong inisiatif ini dengan menyalurkan
peruntukan sebanyak RMO.5 juta kepada MPB untuk disalurkan kepada pekebun lada
di negeri Johor bermula tahun 2025. Bantuan-bantuan ini bertujuan menggalakkan
para pekebun kecil lada meningkatkan saiz kebun dan seterusnya berupaya
meningkatkan jumlah kuantiti dan kualiti lada yang dihasilkan. Di samping itu, bantuan
ini turut menggalakkan para pekebun untuk menguruskan tanaman lada mereka
secara konsisten dan mampan.

Bagi tempoh 2021 sehingga 2025, seramai 65 orang pekebun dengan keluasan
seluas 9.7 hektar di negeri Johor telah mendapat bantuan di bawah STLB dengan
anggaran nilai bantuan sebanyak RM0.89 juta. Manakala di bawah STLM, seramai
111 orang lagi pekebun di negeri Johor telah mendapat bantuan dengan keluasan
23.4 hektar dengan anggaran nilai bantuan sekitar sebanyak RM0.845 juta.

Di bawah program Kerajaan Negeri Johor pula, seluas 10 hektar kawasan tanaman
lada baharu telah berjaya dibangunkan pada tahun 2025 yang melibatkan seramai 44
orang pekebun kecil dan dua (2) buah syarikat swasta.

Pembangunan kawasan baru ini menjadikan keluasan keseluruhan tanaman lada di
Johor pada masa ini sekitar 31.10 hektar yang diusahakan seramai 123 orang
pekebun. Ini menjadikan negeri Johor sebagai negeri kedua terbesar selepas negeri
Terengganu yang mengusahakan tanaman lada di Wilayah Semenanjung Malaysia.

MPB juga komited dalam memberikan latihan, kursus dan pendedahan kepada
pekebun kecil lada berkaitan amalan penanaman lada yang baik (Good Agricultural
Practice (GAP) di negeri Johor. Sepanjang tempoh RMKe-12, sebanyak 469 kursus/
latihan telah dianjurkan yang melibatkan seramai 1,331 orang pekebun yang telah
mengikuti kursus / latihan seperti Kursus Teknologi Penanaman Lada (KTPL), Kursus
Pengeluaran Keratan Lada (KPKL), Latihan In-situ, Latihan Pemindahan Teknologi
(ToT) bagi memenuhi keperluan peningkatan pengetahuan pekebun-pekebun kecil
lada di negeri Johor serta menjamin dan meningkatkan mutu kualiti lada yang
dihasilkan.

Bagi memastikan rakyat negeri Johor terus didedahkan mengenai potensi komoditi
lada, MPB turut melaksanakan 22 sesi Dialog Promosi Penanaman Lada di semua
dearah Johor yang melibatkan seramai 568 orang mulai 2021 hingga Mei 2025 yang
lalu.

Selain itu, bagi meningkatkan keluasan kawasan penanaman lada di Negeri Johor,
MPB melaksanakan pelbagai aktiviti dan sesi libat urus bersama para pekebun di
seluruh negeri. MPB turut bekerjasama dengan pekebun kecil, persatuan serta agensi
kerajaan seperti FELDA Negeri Johor, Jabatan Pertanian Negeri Johor dan
Pertubuhan Peladang Kawasan (PPK) yang masih mempunyai tanah terbiar bagi
mempromosikan penanaman lada dalam kalangan peserta mereka. Contohnya
Projek Tanaman Lada Secara Berkelompok di FELDA Inas, Kulai yang diusahakan
oleh seramai 24 orang peserta dengan keluasan 3.0 hektar.

Di samping itu, MPB turut menggalakkan penyertaan pihak swasta dalam penanaman
lada. Inisiatif ini bertujuan melengkapi usaha MPB yang selama ini memberi tumpuan
kepada pembangunan tanaman lada oleh pekebun kecil. MPB sangat mengalu-
alukan penyertaan syarikat swasta dalam menceburi bidang penanaman lada dalam
usaha memperkasakan industri lada negara. Syarikat-syarikat di Negeri Johor seperti
Agroprism Sdn Bhd dan Sunrise Ecogreen Enterprise telah terlibat secara aktif dalam
aktiviti penanaman lada. Penglibatan syarikat swasta di atas, MPB sentiasa
bekerjasama dengan memberikan khidmat nasihat teknikal kepada syarikat-syarikat
berkenaan untuk memastikan pelaburan yang mampan sentiasa berterusan dan
mampu memberikan impak yang tinggi kepada industri.

MPB menyedari kepentingan teknologi moden dalam memperkukuh daya saing
industri lada khususnya bagi menggalakkan penyertaan lebih ramai pekebun lada
“pintar” di Negeri Johor dalam sektor ini melalui:

i. Pelaksanaan Projek “Pertanian Pintar Tanaman Lada” memberi
tumpuan kepada penerapan teknologi hyperspektral bagi mengawal
selia industri lada, khususnya dalam menangani masalah penyakit dan
kekurangan nutrien yang dihadapi oleh pokok lada.

ii. Pembangunan aplikasi-aplikasi mudah alih pengurusan kebun untuk
meningkatkan hasil dan pengurusan kebun seperti Dr. Lada, NutriLada
& LadaGo yang mudah dan boleh diakses di seluruh negara; dan

iii. Penyelidikan berkaitan teknologi IOT (Internet of Things) ini memberi
tumpuan kepada kajian kebolehlaksanaan penerapan teknologi tersebut
dalam penanaman lada. Projek ini bukan sahaja mengaplikasikan
teknologi 10T dalam kalangan pekebun tradisional dan golongan belia
malah turut menggalakkan penggunaannya dalam kalangan syarikat
swasta yang terlibat dalam penanaman lada secara komersial.

Di peringkat hiliran, MPB komited menganjurkan aktiviti berbentuk promosi bagi
menggalakkan penggunaan lada dalam kalangan masyarakat tempatan. Antara
aktiviti atau program yang dilaksanakan termasuk Kempen Penggunaan Lada
Malaysia dan pelbagai karnival yang dianjurkan di Negeri Johor.

Kerajaan yakin melalui pelaksanaan langkah-langkah ini, industri lada negara
khususnya di Johor akan terus diperkasakan bagi memastikan para pekebun kecil
menikmati pendapatan yang lebih mampan dan seterusnya mengembalikan
kegemilangan lada Malaysia di pasaran dunia.

YB DATO’ ZULKURNAIN BIN HAJI KAMISAN (SRI MEDAN)
SOALAN 11 (A182)

PUJB sentiasa membantu peniaga-peniaga kecil di negeri Johor. Adakah PUJB
mempunyai program untuk membantu peniaga-peniaga kecil mengembangkan
perniagaan lebih besar?

JAWAPAN YB TUAN MOHD HAIRI BIN MAD SHAH

Bagi memastikan usaha Kerajaan Negeri Johor dalam memperkasa dan
membangunkan usahawan Negeri Johor dapat dirancang dan dilaksanakan dengan
baik dan teratur, peranan PUJB sebagai penyedia program keusahawanan Negeri
Johor dapat mencapai matlamat tersebut.

Objektlf PUJB adalah sebagaimana berikut :
Menyelaras inisiatif, aktiviti dan program keusahawanan bagi meningkatkan
bilangan usahawan dalam negeri Johor;

- Menyelaras inisiatif, aktiviti dan program keusahawanan bagi pembangunan
usahawan dalam negeri Johor;

- Menyelaras inisiatif, aktiviti dan program keusahawanan bagi peningkatan
pendapatan usahawan dalam negeri Johor;

- Memainkan peranan sebagai Pusat Sehenti Usahawan (One-stop Centre)
yang menjadi sumber rujukan kepada usahawan berkenaan inisiatif
jabatan/agensi lain;

- Memainkan peranan sebagai Sekretariat Majlis Pembangunan Usahawan
Negeri Johor (MPUNJ).

Selain itu, antara usaha kerajaan negeri bagi memperkasakan sektor Industri Kecil
Sederhana (IKS) khasnya di luar bandar menerusi :

- Penawaran pembiayaan, geran, pinjaman dan insentif

- Pengalihan teknologi pembuatan daripada tradisional kepada moden

- Usaha sama dengan universiti tempatan dalam penyelidikan dan
pembangunan

- Memperkasa jenama produk

- Menyertai ekspo perdagangan di peringkat antarabangsa

- Memberikan anugerah dan pengiktirafan

PUJB juga sentiasa cakna dalam melaksanakan pelbagai bentuk kursus yang
diperlukan usahawan merangkumi aspek kewangan, pengurusan syarikat,pemasaran
dan kemahiran penyediaan profil perniagaan.

YB TUAN EE CHIN LI (TANGKAK)
SOALAN 12  (A28)

Adakah kerajaan negeri bercadang untuk memperkenalkan insentif cukai atau
bantuan kepada penduduk yang mengamalkan kitar semula dan pengurangan sisa?

JAWAPAN YB DATO’ HAJI MOHD. JAFNI BIN MD. SHUKOR

Berdasarkan peruntukan di bawah Akta Kerajaan Tempatan 1976 (Akta 171), tiada
peruntukan khusus yang membenarkan mana-mana Pihak Berkuasa Tempatan (PBT)
memberikan insentif cukai atau pengurangan kadar cukai harta kepada penduduk
yang mengamalkan aktiviti kitar semula dan pengurangan sisa pepejal, melainkan
dengan kelulusan Pihak Berkuasa Negeri.

Walau bagaimanapun, kerajaan negeri sentiasa terbuka untuk meneliti cadangan
pelaksanaan skim insentif yang bersesuaian dengan mengambil kira dasar kewangan
semasa Kerajaan Negeri serta kemampuan kewangan PBT, terutamanya bagi PBT
bertaraf daerah yang masih dalam fasa pengukuhan kedudukan kewangan.

Pada masa ini, pelbagai inisiatif bukan kewangan telah dan sedang dilaksanakan oleh
PBT di seluruh negeri Johor bagi menggalakkan budaya kitar semula dalam kalangan
masyarakat, antaranya:

1. Program Pendidikan dan Kesedaran 3R (Reduce, Reuse, Recycle) yang
dijalankan melalui kerjasama SWCorp dan SWM Environment Sdn. Bhd.,
termasuk program Drive Thru Recycle Center (DTRC) yang dilaksanakan di
kawasan seperti Kulai, Pontian dan Tangkak.

2. Kempen galakan komuniti untuk menjual bahan kitar semula seperti plastik,
logam dan kertas melalui Pusat Belian Semula (Buy Back Centre) serta
platform KitarRecycle oleh SWM Environment Sdn. Bhd. yang menawarkan
ganjaran atau insentif tunai kepada pengguna aktif.

3. Program khas anjuran PBT seperti Program Kitar Semula Pandu Lalu yang
diadakan secara berkala oleh Majlis Daerah Kota Tinggi (MDKT) dan inisiatif
kerjasama dengan syarikat kitar semula tempatan bagi memberi ganjaran kecil
kepada komuniti yang aktif menyertai amalan kitar semula.

Selain itu, beberapa PBT seperti Majlis Perbandaran Kulai (MPKu), Maijlis
Perbandaran Muar (MPM) dan Majlis Daerah Tangkak (MDT) turut memfokuskan
pendekatan kesedaran awam dan penyediaan kemudahan infrastruktur kitar semula
secara berperingkat, bagi memperkukuh sistem pengurusan sisa pepejal serta

menyokong aspirasi Dasar Pengurusan Sisa Pepejal Negara (DPSPN) ke arah
persekitaran yang bersih, hijau dan mampan.

Secara keseluruhannya, walaupun tiada peruntukan khusus untuk pemberian insentif
cukai ketika ini, Kerajaan Negeri Johor akan terus memperkukuh agenda kelestarian
alam sekitar melalui pendekatan pendidikan, kolaborasi strategik dan penyertaan
komuniti bagi memastikan amalan kitar semula menjadi budaya masyarakat Johor
secara menyeluruh.

YB DATO' IR. HASNI BIN MOHAMMAD (BENUT)
SOALAN 13 (A141)

Minta dinyatakan Dasar Semasa Kerajaan Negeri dalam menilai kebersihan negeri
terutamanya dari segi kadar kitar semula yang boleh disasarkan.

JAWAPAN YB DATO’ HAJI MOHD. JAFNI BIN MD. SHUKOR

Berdasarkan peruntukan di bawah Akta Kerajaan Tempatan 1976 (Akta 171), tiada
peruntukan khusus yang membenarkan mana-mana Pihak Berkuasa Tempatan (PBT)
memberikan insentif cukai atau pengurangan kadar cukai harta kepada penduduk
yang mengamalkan aktiviti kitar semula dan pengurangan sisa pepejal, melainkan
dengan kelulusan Pihak Berkuasa Negeri.

Walau bagaimanapun, kerajaan negeri sentiasa terbuka untuk meneliti cadangan
pelaksanaan skim insentif yang bersesuaian dengan mengambil kira dasar kewangan
semasa Kerajaan Negeri serta kemampuan kewangan PBT, terutamanya bagi PBT
bertaraf daerah yang masih dalam fasa pengukuhan kedudukan kewangan.

Pada masa ini, pelbagai inisiatif bukan kewangan telah dan sedang dilaksanakan oleh
PBT di seluruh negeri Johor bagi menggalakkan budaya kitar semula dalam kalangan
masyarakat, antaranya:

1. Program Pendidikan dan Kesedaran 3R (Reduce, Reuse, Recycle) yang
dijalankan melalui kerjasama SWCorp dan SWM Environment Sdn. Bhd.,
termasuk program Drive Thru Recycle Center (DTRC) yang dilaksanakan di
kawasan seperti Kulai, Pontian dan Tangkak.

2. Kempen galakan komuniti untuk menjual bahan kitar semula seperti plastik, logam
dan kertas melalui Pusat Belian Semula (Buy Back Centre) serta platform
KitarRecycle oleh SWM Environment Sdn. Bhd. yang menawarkan ganjaran atau
insentif tunai kepada pengguna aktif.

3. Program khas anjuran PBT seperti Program Kitar Semula Pandu Lalu yang
diadakan secara berkala oleh Majlis Daerah Kota Tinggi (MDKT) dan inisiatif
kerjasama dengan syarikat kitar semula tempatan bagi memberi ganjaran kecil
kepada komuniti yang aktif menyertai amalan kitar semula.

Selain itu, beberapa PBT seperti Majlis Perbandaran Kulai (MPKu), Majlis
Perbandaran Muar (MPM) dan Majlis Daerah Tangkak (MDT) turut memfokuskan
pendekatan kesedaran awam dan penyediaan kemudahan infrastruktur kitar semula
secara berperingkat, bagi memperkukuh sistem pengurusan sisa pepejal serta
menyokong aspirasi Dasar Pengurusan Sisa Pepejal Negara (DPSPN) ke arah
persekitaran yang bersih, hijau dan mampan.

Secara keseluruhannya, walaupun tiada peruntukan khusus untuk pemberian insentif
cukai ketika ini, Kerajaan Negeri Johor akan terus memperkukuh agenda kelestarian
alam sekitar melalui pendekatan pendidikan, kolaborasi strategik dan penyertaan
komuniti bagi memastikan amalan kitar semula menjadi budaya masyarakat Johor

secara menyeluruh.

YB PUAN NG KOR SIM (JEMENTAH)
SOALAN 14 (A4)

Berapakah peratusnya penjawat kerajaan terdiri daripada kaum wanita? Adakah
kerajaan negeri merancang supaya meningkatkan peratusan penjawat awam wanita
dalam jangka masa pendek? Apakah langkahnya dan bilakah boleh dijangka
sekurang-kurangnya 30% penjawat awam terutamanya kategori pengurusan terdiri
daripada wanita?

JAWAPAN YB TUAN LEE TING HAN

Secara keseluruhannya terdapat seramai 17,347 penjawat awam negeri Johor dan
seramai 7201 daripadanya adalah penjawat awam wanita. Jumlah tersebut membawa
kepada 41.51% penjawat awam wanita didalam perkhidmatan awam negeri Johor
pada ketika ini.

Bagi Kumpulan Pengurusan Tertinggi dan Pengurusan & Profesional jumlah
keseluruhan adalah 970 dan penjawat awam wanita adalah 325 dengan jumlah
peratusan sebanyak 33.50%.

Oleh yang demikian, pada ketika ini jumlah pegawai awam wanita didalam
perkhidmatan awam negeri Johor dan berada didalam Kumpulan Pengurusan
Tertinggi dan Pengurusan & Profesional telah mencapai jumlah 30% daripada jumlah
keseluruhan penjawat awam negeri Johor.

Pelantikan dan pengambilan anggota Perkhidmatan Awam Negeri Johor samada
anggota lelaki atau wanita dilaksanakan dengan kaedah yang ditetapkan oleh
Suruhanjaya Perkhidmatan Awam Johor mengikut keperluan tugas dan kesesuaian
jantina bagi pelaksanaan tugas yang diperlukan di agensi bagi memastikan
kelancaran perkhidmatan kepada rakyat.

YB DATUK HAJI PANDAK BIN AHMAD (KOTA ISKANDAR)
SOALAN 15  (A76)

Apakah langkah kerajaan negeri dalam mempastikan aliran trafik dipersimpangan
Jalan Ulu Choh-GP Sentral-Gelang Patah supaya lebih lancar dan selamat,
memandangkan peningkatan tinggi jumlah kenderaan berat serta aktiviti logistik
berkaitan Zon Perindustrian dan pembangunan JS-SEZ di kawasan tersebut?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Ahli Yang Berhormat Kota Iskandar, Jalan Ulu Choh ini merupakan
laluan utama yang menghubungkan kawasan Ulu Choh dengan GP Sentral, Gelang
Patah, serta menjadi antara akses penting menuju ke Lebuhraya Linkedua dan
kawasan perindustrian berdekatan.

Berdasarkan rekod semasa JKR Johor Bahru, jalan ini digunakan secara purata oleh
lebih kurang 30,000 kenderaan sehari, meliputi kenderaan ringan, berat, dan
komersial. Keadaan semasa di lokasi menunjukkan peningkatan ketara dalam aliran
trafik, khususnya pada waktu puncak 6.30 hingga 9.30 pagi dan 4.00 hingga 8.00
malam, yang menyebabkan kesesakan di persimpangan Jalan Ulu Choh - GP
Sentral.

Hasil lawatan tapak yang telah dilaksanakan oleh JKR Johor Bahru di lokasi aduan
tersebut mendapati bahawa kapasiti lorong sedia ada tidak lagi mencukupi untuk
menampung jumlah trafik harian yang semakin meningkat.

Sehubungan itu, cadangan penambahan lorong di laluan berkenaan telah
dikemukakan dan diangkat sebagai keutamaan utama dalam Rancangan Johor Lima
Tahun (RJ5T) bagi melancarkan aliran trafik serta meningkatkan tahap keselamatan
pengguna jalan raya di kawasan tersebut.

Dalam tempoh interim, pihak JKR bersama agensi berkaitan sedang meneliti
beberapa langkah mitigasi jangka pendek (quick wins) termasuk:

e Penambahbaikan sistem kawalan trafik di persimpangan utama;
e Penyelenggaraan dan penandaan semula garisan jalan;
e Kajian teknikal bagi pelarasan reka bentuk simpang dan pelebaran lorong.

Cadangan pelebaran jalan serta pembinaan lorong tambahan di bawah RJ5T akan
dilaksanakan sebaik sahaja peruntukan diluluskan. Projek ini dijangka dapat
mengurangkan kesesakan di kawasan persimpangan utama dan meningkatkan tahap
kecekapan aliran trafik antara Ulu Choh dan GP Sentral.

22
UNIT DEWAN,
PEJABAT JURUTULIS DEWAN NEGERI JOHOR
20 NOV 2025 (ina)



SUKJ.(DN).BIL:600-3/4/1 JLD. 21 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI JUMAAT, 21 NOVEMBER 2025

YB PUAN SARASWATI A/P NALLATHAMBY (KEMELAH)
SOALAN 16  (A185)

Adakah kerajaan negeri mempunyai pelan khas untuk memperkasa pelajar lepasan
SPM dari keluarga berpendapatan rendah melalui latihan kemahiran atau TVET?

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) dengan kerjasama Kerajaan Negeri
Johor sentiasa berusaha secara berterusan dalam memastikan hala tuju yang jelas
untuk memperkasa pelajar lepasan SPM termasuklah dalam kalangan keluarga
berpendapatan rendah melalui latihan kemahiran atau TVET. Perkara ini penting bagi
memastikan murid-murid berkenaan berpeluang menyambung pelajaran dalam
pelbagai bidang termasuk bidang kemahiran bagi menjamin masa hadapan yang lebih
baik.

Untuk makluman Ahli Yang Berhormat, JPN Johor mengambil langkah yang proaktif
untuk mencari jalan agar lepasan SPM negeri Johor termasuk kumpulan B40
memperoleh peluang menyambung pelajaran dalam bidang akademik dan kemahiran
di institusi latihan kemahiran awam dan swasta. Melalui kerjasama bersama-sama
rakan strategik seperti Yayasan Johor Corporotion (YJC) dan anak syarikatnya QSR
Brand (KFC) dan KPJ Healtcare Datok Onn Johor Bahru, Kolej Kemahiran Johor
(KKJ), Kolej Yayasan Pelajaran Johor (KYPJ), Johor Talent Development Council
(JTDC), INSTEDT di Iskandar Puteri, Akademik Binaan Malaysia (ABM) di Larkin,
Institut Latihan Perindustrian Tangkak (ILP Tangkak) lepasan SPM akan diberikan
bantuan kewangan, elaun bulanan dan pelbagai inisiatif kewangan lain bagi yang
memerlukan.

Melalui kerjasama antara Jabatan Pendidikan Negeri (JPN) Johor dan Yayasan Johor
Corporation (YJC) melalui anak syarikatnya, QSR Brands (KFC), telah menjadi
perintis di negara ini dalam melaksanakan program Akademik Dalam Industri (ADi) di
sekolah menengah harian biasa yang menawarkan Sijil Kemahiran Malaysia Tahap 3
(SKM 3) dalam bidang Penyediaan dan Perkhidmatan Makanan Segera (HT-031-3-
2016) kepada murid, khususnya daripada kumpulan B40. Kohort pertama inisiatif ini
telah berjaya menamatkan program selama dua tahun di Tingkatan 4 dan 5 dengan
pencapaian membanggakan, iaitu seorang murid memperoleh keputusan cemerlang
5A dalam peperiksaan SPM dan MPAK, manakala seramai 21 orang perantis berjaya
menamatkan program dengan pencapaian SKM Tahap 3. Program ini mula
dilaksanakan pada tahun 2023 di dua buah sekolah di Johor Bahru, iaitu SMK Tun
Syed Nasir Ismail dan SMK Majidee Baru 2, sebelum diperluaskan ke Kohort 2 pada
tahun 2024 di empat buah sekolah melibatkan daerah Johor Bahru, Pasir Gudang,
Batu Pahat dan Muar dengan jumlah keseluruhan 38 orang perantis.

Bermula tahun 2025, JPN Johor sekali lagi bekerjasama dengan Yayasan Johor
Corporation (YJC) memperluaskan bidang ADi dengan memperkenalkan kursus
baharu iaitu Healthcare Support Supervision (MP-083-3:2023) melalui anak
syarikatnya, Kumpulan Perubatan Johor (KPJ) — KPJ Healthcare Dato Onn Johor
Bahru, yang melibatkan seramai 10 orang perantis bagi tempoh dua tahun (2025-
2026) di SMK Majidee Baru 2, dan para perantis ini bakal dianugerahkan SKM Tahap
3 sekiranya berjaya menamatkan program tersebut.

Selain itu, antara rakan strategik Institusi Latihan Kemahiran Awam (ILKA) yang
bekerjasama dengan JPN Johor adalah Institusi Latihan Perindustrian Tangkak (ILP
Tangkak) melalui Program STRIVE25. Program ini direka untuk memberikan
pendedahan kepada 150 orang murid berisiko cicir/ B40 daerah Muar, Tangkak dan
Segamat tentang peluang melanjutkan pelajaran dan hala tuju kerjaya dalam
kemahiran teknikal kepada murid fokus SPM 2026 (murid tingkatan 4 2025), serta
membantu mereka membina masa depan yang lebih cerah melalui pendedahan awal
dalam bidang kemahiran yang diperlukan oleh industri.

JPN Johor juga mempunyai kerjasama rapat dengan Akademi Binaan Malaysia (ABM)
Wilayah Selatan (sokongan penuh CIDB Malaysia) yang merupakan pusat latihan
kemahiran TVET yang berfokus kepada bidang pembinaan. Antara program yang
ditawarkan adalah; Building Operation & Maintenance, Air-Conditioning & Mechanical
Ventilation, Gas Pipe Insulation dan Scaffolding Erection. Pusat latihan ini boleh
memuatkan sekitar 500 orang pelatih, dilengkapkan dengan pelbagai kemudahan dan
mempunyai beberapa cawangan dan pusat penilaian seperti di Pengerang, Melaka
dan lain-lain. Bagi kemasukan pelatih ke ABM, pelajar hanya perlu menjelaskan yuran
pendaftaran berjumlah RM199.80 sahaja, selain bantuan kewangan bagi yang
memerlukan.

Antara beberapa program kerjasama JPN Johor dan pihak ABM adalah seperti
Program Karnival Pendidikan TVET Peringkat Negeri Johor di SMK Damansara Aliff,
Johor Bahru, Peluncuran Hari TVET sekolah Peringkat Zon Utara Johor di Kolej
Vokasional Pagoh, Muar dan Program Halatuju TVET Pembinaan oleh ABM/ CIDB
kepada kaunselor sekolah-sekolah Menengah Negeri Johor di Hotel Selesa, Johor
Bahru pada tahun 2024.

Seterusnya rakan strategik baharu JPN Johor ialah Institut Sains & Teknologi Darul
Takzim (INSTEDT), di Iskandar Puteri, Johor. Antara program yang ditawarkan adalah
Diploma in Nursing (Ke-jururawatan), Diploma Sains Kesihatan, Diploma in Medical
Secretary, Dip in Office Management dan sebagainya. Semua program Diploma di
INSTEDT adalah diiktiraf oleh Malaysian Qualifications Agency (MQA) serta diiktiraf
oleh kementerian berkaitan. Pihak institusi juga bekerjasama dengan UITM dan 17
hospital swasta seperti Gleneagles dan Columbia Hospital dalam program-program
yang ditawarkan. Para pelajar kebanyakan menerima tajaan biasiswa penuh bagi
program seperti termasuk yuran pengajian, penginapan, elaun bulanan, dan jaminan

pekerjaan oleh penaja daripada kalangan hospital swasta. Bagi kumpulan B40,
berpeluang menerima bantuan Pusat Zakat Johor (Diploma RM1,000 dan Sijil RM500)
yang akan diuruskan oleh pihak institusi berkenaan.

Melalui Johor Talent Development Council (JTDC), satu entiti yang dibentuk oleh
kerajaan negeri Johor untuk membangunkan bakat dan kemahiran di negeri ini, yang
menyasarkan untuk membimbing lebih 100,000 anak Johor dalam tempoh 3 tahun,
termasuk anggaran 42,000 lepasan SPM setiap tahun. Antara program tersebut ialah
Program Khas TVET — Johor yang terbuka kepada lepasan SPM dan Program
“SKILLS4JOHOR?” yang dibiayai khas melalui kerajaan negeri bagi meningkatkan
kemahiran tenaga kerja Johor.

JPN Johor komited dan sentiasa berusaha secara berterusan dalam memastikan
pelajar lepasan SPM di negeri Johor termasuklah daripada keluarga berpendapatan
rendah berpeluang untuk mengikuti pelbagai latihan kemahiran atau TVET di negeri
Johor mahupun di Malaysia. Perkara ini penting bagi memastikan jaminan masa
hadapan yang lebih terjamin kepada belia-belia di negeri Johor.

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN 17  (A9)

Aktiviti penambakan laut boleh menjejaskan komposisi kepelbagaian biologi melalui
pemusnahan ekosistem. Ekosistem yang terganggu akan mengambil masa yang lama
untuk dibaikpulih kepada keadaan asalnya. Apakah tindakan pembaikan yang telah
diambil oleh kerajaan negeri bagi mengatasi permasalahan ini khususnya di Muar.

JAWAPAN YB DATO’ ZAHARI BIN SARIP

Berdasarkan semakan Jabatan Perhutanan Negeri Johor (JPNJ), terdapat
kemerosotan kawasan Hutan Paya Bakau (HPB) di sepanjang persisiran pantai Parit
Payong hingga ke Pantai Leka Muar lebih kurang 6.0 kilometer dengan anggaran
keluasan +260 hektar. Semakan lapangan secara visual mendapati punca utama
kemerosotan kawasan HPB di kawasan ini adalah disebabkan oleh pembentukan
benteng lumpur semulajadi dengan campuran habuk kayu (untuk tujuan pembersihan
minyak kapal) yang dimangkinkan ombak kuat yang agak kritikal khususnya dalam
tempoh tahun 2024 dan 2025.

Kerajaan Negeri melalui jabatan dan agensi, pihak korporat, NGO dan komuniti Mukim
Parit Jawa terlibat telah berusaha mengambil inisiatif untuk memuhkan semula
ekosistem HPB dengan membuat penanaman pokok sebanyak +15,000 pokok spesis
Bakau Kurap (Rhizophora mucronata) dan Bakau Minyak (Rhizophora apiculata) telah
ditanam bermula tahun 2023 hingga 2025. Inisiatif pemulihan ekosistem ini
dilaksanakan dengan kerjasama JPNJ, Komuniti Mukim Parit Jawa melalui
pembiayaan daripada Peruntukan Pembangunan |Ibu Pejabat Semenanjung Malaysia
(P23) dan pihak korporat (Sime Darby, Mitshubishi Electric dll).

Selain itu, Kerajaan Negeri melalui Pejabat Daerah, Jabatan Galian dan Mineral dan
JPNJ telah mengenalpasti kawasan-kawasan persisiran pantai yang berpotensi untuk
di wartakan sebagai Hutan Simpanan Kekal (HSK) untuk tujuan pemeliharaan dan
pemuliharaan ekosistem HPB di negrei Johor. Kawasan Cadangan HSK telah
diluluskan melalui Majlis Mesyuarat Kerajaan pada 25.5.2005 Ringkasan Mesyuarat
(R/M) No.973/2005 sebagaimana berikut:

Bil. | Nama Kawasan Luas (ha)

1. | Sungai Kesang- Parit Bakar 780.00

2. | Parit Bakar - Sg. Bagan Benut 5,931.00

3. | Sg. Bagan Benut - Tanjung Piai 4,161.00

4. | Sg. Melayu - Sg. Perepat 240.00

5. | Sg. Sebana - Sg. Johor 356.00
Jumlah 11,468.00

Gambar Keadaan Kawasan Terosot Di Persisiran Pantai Parit Payong Hingga Ke

Pantai Leka Muar

YB DATO' JEFRIDIN BIN ATAN (KUKUP)
SOALAN 18  (A95)

Sejauh mana keberkesanan program seperti Johor Future Agropreneur dalam
menarik minat generasi muda untuk terlibat dalam bidang pertanian berteknologi
tinggi?

JAWAPAN YB DATO’ ZAHARI BIN SARIP

Jabatan Pertanian sentiasa komited dalam menarik minat generasi muda untuk
terlibat dalam bidang pertanian berteknologi tinggi dan telah melaksanakan beberapa
program seperti Johor Future Agropreneur yang melibatkan peruntukan RM2 juta dan
telah memberi manfaat kepada 134 orang belia bagi tahun 2025.

Program Johor Future Agropreneur dapat dianggap sebagai satu inisiatif yang
signifikan dalam usaha kerajaan negeri memperkasa penglibatan generasi muda
dalam sektor pertanian berasaskan teknologi tinggi. Keberkesanannya dapat dilihat
melalui beberapa dimensi utama, khususnya dari segi pembangunan modal insan,
penerapan inovasi, serta perubahan persepsi terhadap bidang pertanian yang
sebelum ini sering dianggap sebagai sektor tradisional dan kurang menarik.

Program ini berperanan sebagai platform pembangunan usahawan tani muda yang
berdaya saing dengan memberi pendedahan kepada teknologi pertanian moden
seperti smart farming, penggunaan sensor loT, sistem fertigasi automatik, dan analisis
data pertanian. Pendekatan ini bukan sahaja meningkatkan produktiviti dan
kecekapan operasi, malah turut memperlihatkan pertanian sebagai bidang yang
progresif, selaras dengan aspirasi Revolusi Industri 4.0.

Secara keseluruhannya, Program Johor Future Agropreneur (JFA) merupakan satu
langkah strategik yang efektif dalam meremajakan sektor pertanian negeri Johor.
Dengan pendekatan yang holistik dan berterusan, program ini berpotensi besar
menjadi pemangkin transformasi pertanian negara ke arah ekonomi agro berteknologi
tinggi yang mampan dan berdaya saing di peringkat global.

Selain daripada Johor Future Agropreneur, Jabatan Pertanian turut melaksanakan
program seperti Geran Agropreneur Muda dan Pembangunan Industri Asas Tani yang
mendapat sambutan tinggi dari golongan belia untuk terlibat dalam bidang pertanian
khususnya yang melibatkan penggunaan teknologi tinggi.

Bagi memastikan kesemua program tersebut memberikan impak kepada golongan
sasar, Jabatan Pertanian sentiasa memantau dan mengadakan lawatan berjadual ke
projek berkaitan selain sentiasa memberi khidmat nasihat berterusan melalui
Perkhidmatan Pengembangan Jabatan yang telah mendapat persijilan MS I1SO
9001:2015.

YB PUAN NG KOR SIM (JEMENTAH)
SOALAN 19  (A5)

Bagaimana kerajaan negeri mengatasi masalah scammer yang semakin meningkat
terutamanya dalam media sosial?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Persekutuan melalui Suruhanjaya Komunikasi dan Multimedia Malaysia
(MCMC) sentiasa peka dan cakna mengenai isu-isu penipuan (scammer) di platform-
platform media sosial yang dilihat semakin membimbangkan ketika ini. Untuk
makluman Ahli Yang Berhormat, isu jenayah penipuan (scam) secara dalam talian
atau di luar talian adalah tertakluk di bawah bidang kuasa Polis Diraja Malaysia
(PDRM), berdasarkan Kanun Keseksaan [Akta 574]. Penglibatan MCMC dalam
perkara ini meliputi aspek bantuan teknikal berhubung pembekalan maklumat dan
analisis forensik digital bagi melancarkan siasatan pihak berkuasa.

Dari 1 Januari 2022 hingga 31 Oktober 2025, MCMC telah mengemukakan sebanyak
151,850 permohonan kepada penyedia perkhidmatan untuk menurunkan kandungan
berunsur penipuan, dengan 144,450 (95%) kandungan berjaya diturunkan. Tindakan
penurunan kandungan dilaksanakan selepas penilaian dan pertimbangan penyedia
platform berdasarkan garis panduan komuniti mereka dan undang-undang Malaysia
yang berkaitan.

MCMC juga telah melaksanakan keperluan pelesenan bagi penyedia perkhidmatan
pesanan Internet dan media sosial yang memenuhi keperluan pelesenan, untuk
memohon dan mendapatkan Lesen Kelas Pemberi Perkhidmatan Aplikasi (ASP(C))
di bawah Akta 588 bermula 1 Januari 2025. Langkah ini bertujuan untuk memastikan
setiap penyedia perkhidmatan pesanan Internet dan media sosial memenuhi
keperluan pelesenan termasuk menangani kandungan penipuan dalam talian.

Di bawah kerangka pelesenan ini, terdapat Kod Tatalaku (Amalan Terbaik) untuk
penyedia perkhidmatan pesanan Internet dan penyedia perkhidmatan media sosial.
Kod ini antara lain menggariskan tanggungjawab penyedia perkhidmatan dalam
melindungi pengguna media sosial daripada kandungan memudaratkan.

Selaras dengan pindaan kepada Seksyen 233(1) Akta 588, kandungan palsu yang
disebarkan dengan niat untuk melakukan fraud atau kecurangan kepada mana-mana
orang merupakan satu kesalahan yang boleh dihukum dengan denda tidak melebihi
RM500,000 atau penjara tidak melebihi 2 tahun atau kedua-dua sekali dan denda
selanjutnya RM5,000 setiap hari kesalahan diteruskan jika disabitkan kesalahan.

Kerajaan Persekutuan juga telah menggubal Akta Keselamatan Dalam Talian 2025
[Akta 866] bagi meningkatkan dan menggalakkan keselamatan dalam talian di

Malaysia dengan mengawal selia kandungan memudaratkan dan mengadakan
peruntukan bagi kewajipan dan obligasi pemberi perkhidmatan aplikasi, pemberi
perkhidmatan aplikasi kandungan dan pemberi perkhidmatan rangkaian yang
dilesenkan bagi mengekang isu seperti penipuan dalam talian. Ketika ini, MCMC
sedang membangunkan instrumen subsidiari di bawah Akta 866, di mana peraturan
dan kod yang sedang dibangunkan oleh MCMC turut memberi tumpuan kepada isu
berkaitan, termasuk berkenaan pengurusan risiko dalam talian.

Bagi memastikan ketelusan dan akauntabiliti pemberi perkhidmatan dalam memenuhi
obligasi keselamatan dalam talian, pemberi perkhidmatan akan dikehendaki untuk
menyediakan suatu pelan keselamatan dalam talian mengenai pematuhan mereka
terhadap kewajipan di bawah Akta 866.

Sebagai sebahagian usaha meningkatkan kesedaran awam, Kempen Internet
Selamat (KIS) telah dilancarkan pada Januari tahun ini dan sehingga 31 Oktober
2025, program KIS ini telah dilaksanakan di 6,806 sekolah dan institusi pendidikan
tinggi (IPT) melibatkan 317,058 murid sekolah dan pelajar IPT manakala 399 program
telah dilaksanakan kepada masyarakat umum melibatkan 242,702 peserta di seluruh
negara. Bagi negeri Johor pula, KIS telah dilaksanakan di 468 institusi pendidikan dan
melibatkan lebih 3,435 murid sekolah dan pelajar IPT di negeri Johor, manakala 28
program telah dilaksanakan kepada masyarakat umum melibatkan 9,980 peserta.

Terima kasih.

YB TUAN TAN CHONG (BEKOK)
SOALAN 20 (A119)

Apakah perancangan Kerajaan Negeri Johor melalui SKMM untuk melindungi rakyat
Johor dari terjebak dengan Scammer yang akhirnya menyusahkan rakyat ?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Persekutuan melalui Suruhanjaya Komunikasi dan Multimedia Malaysia
(MCMC) sentiasa peka dan cakna mengenai isu-isu penipuan (scammer) di platform-
platform media sosial yang dilihat semakin membimbangkan ketika ini. Untuk
makluman Ahli Yang Berhormat, isu jenayah penipuan (scam) secara dalam talian
atau di luar talian adalah tertakluk di bawah bidang kuasa Polis Diraja Malaysia
(PDRM), berdasarkan Kanun Keseksaan [Akta 574]. Penglibatan MCMC dalam
perkara ini meliputi aspek bantuan teknikal berhubung pembekalan maklumat dan
analisis forensik digital bagi melancarkan siasatan pihak berkuasa.

Dari 1 Januari 2022 hingga 31 Oktober 2025, MCMC telah mengemukakan sebanyak
151,850 permohonan kepada penyedia perkhidmatan untuk menurunkan kandungan
berunsur penipuan, dan daripada jumlah tersebut sebanyak 144,450 (95%)
kandungan berjaya diturunkan. Tindakan penurunan kandungan dilaksanakan
selepas penilaian dan pertimbangan penyedia platform berdasarkan garis panduan
komuniti mereka dan undang-undang Malaysia yang berkaitan.

MCMC juga telah melaksanakan keperluan pelesenan bagi penyedia perkhidmatan
pesanan Internet dan media sosial yang memenuhi keperluan pelesenan, untuk
memohon dan mendapatkan Lesen Kelas Pemberi Perkhidmatan Aplikasi (ASP(C))
di bawah Akta 588 bermula 1 Januari 2025. Langkah ini bertujuan untuk memastikan
setiap penyedia perkhidmatan pesanan Internet dan media sosial memenuhi
keperluan pelesenan termasuk menangani kandungan penipuan dalam talian.

Di bawah kerangka pelesenan ini, terdapat Kod Tatalaku (Amalan Terbaik) untuk
penyedia perkhidmatan pesanan Internet dan penyedia perkhidmatan media sosial.
Kod ini antara lain menggariskan tanggungjawab penyedia perkhidmatan dalam
melindungi pengguna media sosial daripada kandungan memudaratkan.

Selaras dengan pindaan kepada Seksyen 233(1) Akta 588, kandungan palsu yang
disebarkan dengan niat untuk melakukan fraud atau kecurangan kepada mana-mana
orang merupakan satu kesalahan yang boleh dihukum dengan denda tidak melebihi
RM500,000 atau penjara tidak melebihi 2 tahun atau kedua-dua sekali dan denda
selanjutnya RM5,000 setiap hari kesalahan diteruskan jika disabitkan kesalahan.

Kerajaan Persekutuan juga telah menggubal Akta Keselamatan Dalam Talian 2025
[Akta 866] bagi meningkatkan dan menggalakkan keselamatan dalam talian di

Malaysia dengan mengawal selia kandungan memudaratkan dan mengadakan
peruntukan bagi kewajipan dan obligasi pemberi perkhidmatan aplikasi, pemberi
perkhidmatan aplikasi kandungan dan pemberi perkhidmatan rangkaian yang
dilesenkan bagi mengekang isu seperti penipuan dalam talian. Ketika ini, MCMC
sedang membangunkan instrumen subsidiari di bawah Akta 866, di mana peraturan
dan kod yang sedang dibangunkan oleh MCMC turut memberi tumpuan kepada isu
berkaitan, termasuk berkenaan pengurusan risiko dalam talian.

Bagi memastikan ketelusan dan akauntabiliti pemberi perkhidmatan dalam memenuhi
obligasi keselamatan dalam talian, pemberi perkhidmatan akan dikehendaki untuk
menyediakan suatu pelan keselamatan dalam talian mengenai pematuhan mereka
terhadap kewajipan di bawah Akta 866.

Sebagai sebahagian usaha meningkatkan kesedaran awam, Kempen Internet
Selamat (KIS) telah dilancarkan pada Januari tahun ini dan sehingga 31 Oktober
2025, program KIS ini telah dilaksanakan di 6,806 sekolah dan institusi pendidikan
tinggi (IPT) melibatkan 317,058 murid sekolah dan pelajar IPT manakala 399 program
telah dilaksanakan kepada masyarakat umum melibatkan 242,702 peserta di seluruh
negara. Bagi negeri Johor pula, KIS telah dilaksanakan di 468 institusi pendidikan dan
melibatkan lebih 3,435 murid sekolah dan pelajar IPT di negeri Johor, manakala 28
program telah dilaksanakan kepada masyarakat umum melibatkan 9,980 peserta.

Terima kasih.

YB TUAN HAHASRIN BIN HASHIM (PANTI)
SOALAN 21 (A148)

Apakah usaha kerajaan negeri untuk memperkasakan kuasa guru dalam mendidik
dan mendisiplinkan pelajar tanpa menyalahi undang-undang sedia ada?

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) sentiasa berusaha secara berterusan
dalam memastikan guru yang berkhidmat di Johor adalah berkualiti tinggi dan dapat
memainkan peranan sebagai agen pembentuk siasah, akhlak dan disiplin pelajar.
Perkara ini penting bagi memastikan sekolah merupakan tempat yang selamat bagi
semua wrga pendidikan yang ada di sesebuah sekolah itu.

Untuk makluman Ahli Yang Berhormat, berasaskan kepada perkara tersebut, pihak
JPN Johor telah memaklumkan kepada guru-guru tentang tugas-tugas yang perlu
dilaksanakan oleh mereka terutamanya di dalam bilik darjah. Mereka bukan sahaja
perlu melaksanakan PdP, tetapi juga memastikan disiplin pelajar di dalam kelas itu
terkawal. Berdasarkan Surat Pekeliling Ikhtisas Bil. 10/2001, bertarikh 24 September
2001 menyatakan bahawa SEMUA GURU ADALAH GURU DISIPLIN. Berdasarkan
kepada surat pekeliling tersebut, dinyatakan bahawa semua guru harus memainkan
peranan sebagai guru disiplin sama ada di dalam atau di luar bilik darjah. Kuasa
melaksanakan disiplin di sekolah bukan hanya terletak di tangan Pengetua atau Guru
Besar, tetapi adalah pada semua guru. Namun begitu, dalam masa guru-guru
melaksanakan disiplin, mereka tidak boleh dengan sewenang-wenangnya
menghukum pelajar seperti memukul, mencubit dan sebagainya.

Pihak JPN Johor melalui pejabat pendidikan daerah di negeri Johor telah
memaklumkan kepada guru-guru khususnya guru baharu semasa taklimat
penempatan guru baharu pada tarikh-tarikh yang berikut :

i. 13 Februari 2025
ii. 14 April 2025

iii. 16 Jun 2025

iv. 1 Julai 2025

v. 15 Julai 2025

Untuk makluman Ahli Yang Berhormat, semasa taklimat tersebut, guru-guru
diingatkan berkenaan hukuman yang boleh dikenakan kepada pelajar yang
melanggar peraturan dan disiplin sekolah berdasarkan Peraturan-peraturan Pelajaran
(Disiplin Sekolah) 1959 dan Surat Pekeliling lkhtisas Bil. 8/1983, Surat Pekeliling
Ikhtisas Bil. 7/1995, dan Surat Pekeliling Ikhtisas Bil. 10/2001. Hukuman-hukuman
yang boleh dikenakan kepada pelajar hanyalah :

i. Nasihat/Teguran

ii. Amaran Lisan dan Bertulis
iii. Kerja Kebajikan

iv. Hukuman Rotan

v. Gantung Persekolahan
vi. Buang Sekolah

Guru-guru juga dimaklumkan bahawa mereka tidak layak untuk menjatuhkan
hukuman kepada pelajar sebaliknya mereka hanya membawa kes kepada
Jawatankuasa Disiplin Sekolah untuk pihak jawatankuasa menentukan hukuman
yang perlu dikenakan kepada pelajar.

Guru-guru juga telah diingatkan bahawa mereka tidak boleh sewenang-wenangnya
merotan pelajar sekiranya tidak diberikan kuasa merotan oleh Pengetua atau Guru
Besar berdasarkan Surat Pekeliling Ikhtisas Bil 7/2003. Guru yang telah dilantik dan
diberi kuasa merotan secara bertulis sahaja mempunyai kuasa untuk merotan pelajar.

JPN Johor sangat komited bagi memastikan pelajar di Johor sentiasa berdisiplin
tinggi. Dalam masa yang sama memastikan juga guru-guru terjamin selamat daripada
tindakan-tindakan tertentu daripada pihak luar dalam menjalankan tanggungjawab
mendisiplinkan pelajar. Justeru, bagi memastikan hasrat ini tercapai, JPN Johor akan
sentiasa memastikan guru-guru yang berkhidmat di Johor akan sentiasa diingatkan
tentang pengurusan disiplin yang sebenar mengikut SOP dan bekerja berdasarkan
SPI yang telah dikeluarkan oleh pihak Kementerian Pendidikan agar mereka sentiasa
berada dalam kesiapsiagaan yang terbaik sama ada di dalam atau di luar bilik darjah.
Hal ini demikian bagi memastikan keselamatan dan kesejahteraan warga pendidikan
di sekolah terjamin.

YB TUAN HAJI AZIZUL BIN BACHOK (TIRAM)
SOALAN 22 (A102)

Apakah bentuk kebajikan atau program yang telah dijalankan untuk komuniti Orang
Asli? Apakah perancangan untuk kerajaan menempatkan semula penduduk Orang
Asli yang tinggal di atas tanah-tanah rizab atau tanah bermilik pada masa akan datang
seperti di Kg Pasir Putih?

JAWAPAN YB DATO’ ZAHARI BIN SARIP

Di Johor terdapat 5 suku kaum Orang Asli iaitu Jakun, Kuala, Seletar, Kanaq dan
Temuan yang kaya dengan budaya, adat, bahasa dan perayaan tersendiri. Jumlahnya
lebih 18,000 orang di 60 kampung seluruh Johor.

Sempena Festival Hari Orang Asli Negeri Johor Tahun 2025, YAB Menteri Besar
Johor, Dato’ Onn Hafiz Ghazi telah mengumumkan 9 inisiatif berjumlah RM3.87 juta
untuk bantuan dan pemerkasaan masyarakat Orang Asli Johor, meliputi:

1. Bantuan Tunai RM200 One-Off Kepada 5,041 Ketua Isi Rumah (KIR) Orang Asli
Negeri Johor - RM1,008,200.

2. Sumbangan Bakul Makanan Kepada 5,041 Ketua Isi Rumah (KIR) Orang Asli
Negeri Johor - RM529,305.

3. Bantuan Laptop Kepada 73 Pelajar Universiti Orang Asli - RM182,500.

4. Geran Khas RM10,000 Bagi Menampung Kos Pengurusan dan Program Kampung
melibatkan 60 Kampung Orang Asli Negeri Johor - RM600,000.

5. Sumbangan RM 15,000 bagi Naik Taraf Dan Baik Pulih 17 Dewan & 32 Balai Raya
Dalam Kawasan Kampung Orang Asli - RM735,000.

6. Sumbangan RM10,000 Kepada 37 Masijid & Surau Dalam Kawasan Kampung
Orang Asli - RM370,000.

7. Sumbangan RM10,000 Menaik Taraf 44 Kemudahan Sukan Dan Peralatan Sukan
Kampung Orang Asli - RM440,000.

8. Bantuan Tunai One-Off RM300 Kepada 46 Tok Batin Negeri Johor - RM13,800.

9. Penubuhan Jawatankuasa Khas Komuniti Orang Asli Johor sebagai platform
penyelarasan berkaitan hal ehwal pembangunan masyarakat Orang Asli Johor.

Kerajaan Negeri Johor sentiasa komited untuk memastikan kesejahteraan
masyarakat Orang Asli terpelihara selaras dengan semangat Bangsa Johor Sejahtera.
Sejajar dengan hasrat ini, pelbagai usaha telah dilaksanakan bagi memastikan
komuniti Orang Asli menikmati akses kepada kemudahan asas yang lebih baik,
persekitaran yang bersih, kesihatan yang terjamin serta peluang pendidikan yang
lebih luas. Pendekatan yang diambil adalah menyeluruh, merangkumi penyediaan
prasarana, peningkatan kemudahan sosial dan pengukuhan kebajikan komuniti.

Dari segi peningkatan kebersihan, kesihatan dan kualiti hidup, komponen paling
penting ialah penyediaan bekalan air terawat yang selamat untuk digunakan. Untuk
itu, sebanyak empat projek Bekalan Air Terawat sedang dan telah dilaksanakan di
kampung-kampung Orang Asli dengan jumlah keseluruhan peruntukan
RM532,800.00. Projek pembekalan air bersih di KOA Tiram, Tebrau bernilai
RM100,000.00 dan pembinaan sistem rawatan air baharu di KOA Kangkar Senangar,
Batu Pahat (RM107,775.00) telah siap sepenuhnya. Di KOA Sembrong/Kahang,
Kluang, projek naik taraf sistem rawatan air bernilai RM100,000.00 sedang berjalan,
manakala projek bekalan air terawat di KOA Sungai Tuba, Mersing bernilai
RM92,225.00 turut sedang dilaksanakan dengan kemajuan baik. Penyediaan air
bersih ini secara langsung meningkatkan tahap kebersihan kampung, mengurangkan
risiko penyakit bawaan air serta menyokong kesejahteraan harian keluarga Orang
Asli.

Peningkatan prasarana sosial dan persekitaran kampung turut dilaksanakan melalui
Program Pembangunan Infrastruktur dan Ameniti Sosial (PAMS). Program ini
merangkumi 23 projek fizikal melibatkan kerja-kerja menaik taraf sistem perparitan,
pembinaan gelanggang sukan, dataran komuniti, dewan terbuka, kemudahan bilik
gerakan JPKKOA, serta penyelenggaraan kemudahan asas di perkampungan Orang
Asli. Keseluruhan program ini melibatkan peruntukan sebanyak RM2,600,000.00.
Projek-projek ini memberi impak langsung dalam meningkatkan kebersihan
persekitaran, keselesaan hidup, keselamatan kawasan kampung, serta menyediakan
ruang interaksi sosial yang lebih kondusif kepada masyarakat Orang Asli.

Program Pembangunan Infrastruktur dan Ameniti Sosial (PAMS) di perkampungan
Orang Asli telah merangkumi 23 projek fizikal melibatkan pembinaan dan naik taraf
pelbagai kemudahan melibatkan jumlah peruntukan sebanyak RM2,600,000.00.
program PAMS menunjukkan bahawa pembangunan infrastruktur asas di
perkampungan Orang Asli berada pada landasan yang sangat positif, dengan projek-
projek yang dilaksanakan memberi impak langsung kepada kesejahteraan komuniti
termasuk peningkatan aspek kebersihan, keselesaan, keselamatan serta ruang sosial
masyarakat. Program ini mencerminkan komitmen berterusan kerajaan untuk
memastikan komuniti Orang Asli menikmati kemudahan asas yang lebih berkualiti dan
setara dengan pembangunan arus perdana di negeri Johor.

Bagi memastikan hubungan perhubungan kampung lebih baik, lima (5) projek
menaiktaraf jalan raya di perkampungan Orang Asli turut dilaksanakan dengan jumlah
peruntukan RM800,000.00. Peningkatan jalan kampung bukan sahaja memudahkan
pergerakan harian penduduk, malah membantu akses kepada sekolah, klinik, pusat
komuniti serta memudahkan penghantaran bantuan kerajaan dengan lebih cepat dan
selamat.

Dalam masa yang sama, Kerajaan Negeri melalui JAKOA juga melaksanakan
Program Bantuan Rumah Orang Asli bagi memastikan kediaman mereka berada
dalam keadaan selamat dan selesa. Program ini melibatkan 35 projek bina baharu
dan baik pulih rumah di seluruh negeri dengan jumlah peruntukan RM1,040,000.00.
Penyediaan rumah yang lebih kukuh dan teratur secara langsung meningkatkan
kesihatan keluarga, kebersihan kediaman dan kualiti hidup keseluruhan komuniti.

Secara keseluruhannya membuktikan komitmen Kerajaan Negeri Johor dalam
memastikan masyarakat Orang Asli tidak ketinggalan dalam arus pembangunan.
Melalui peningkatan bekalan air bersih, penambahbaikan persekitaran kampung,
pembangunan infrastruktur sosial, penyediaan rumah yang lebih selesa serta
kemudahan perhubungan yang lebih baik, kualiti kehidupan Orang Asli dapat terus
dipertingkatkan. Ini secara langsung menyokong aspek kebersihan, kesihatan, dan
memberi asas yang lebih kukuh untuk kemajuan pendidikan, khususnya bagi anak-
anak Orang Asli agar terus maju bersama pembangunan negeri Johor.

ISU PEWARTAAN KAMPUNG ORANG ASLI (KOA) PASIR PUTIH

Kampung Orang Asli (KOA) Pasir Putih kini didiami seramai 152 orang penduduk, dan
kawasan ini terletak di atas tanah rizab Jabatan Pengairan dan Saliran (JPS).
Menyedari keperluan untuk memastikan komuniti ini mempunyai kawasan
penempatan yang sah, selamat dan berkekalan, Jabatan Kemajuan Orang Asli
(JAKOA) telah mengemukakan permohonan supaya tanah tersebut diwartakan
sebagai Rizab Orang Asli, dengan permohonan terkini dibuat pada tahun 2017.

Sehubungan itu, permohonan rasmi pewartaan di bawah Seksyen 62 Kanun Tanah
Negara (KTN) telah dikemukakan oleh JAKOA. Kertas perakuan juga telah dihantar
ke Pejabat Tanah dan Galian (PTG) Negeri Johor pada 19 Disember 2023 untuk
dibawa ke pertimbangan Pihak Berkuasa Negeri (PBN).

Kerajaan Negeri, melalui agensi-agensi teknikal yang berkaitan, sedang memberi
kerjasama penuh bagi memastikan proses pewartaan ini dapat diselesaikan dengan
teratur. Kerajaan Negeri akan terus menyelaras tindakan lanjut bersama JAKOA, JPS
dan PTG agar proses pewartaan berjalan lancar demi kebaikan penduduk KOA Pasir
Putih.

YB PUAN NG KOR SIM (JEMENTAH)
SOALAN 23 (A1)

Memandangkan Malaysia merupakan tempat kegemaran syarikat e-waste recycle AS
untuk membuang e-waste. Apakah langkah yang diambil oleh kerajaan negeri untuk
isu ini berlaku di pelabuhan negeri Johor?

JAWAPAN YB TUAN LING TIAN SOON

Kerajaan mengambil sirius isu pengimportan secara haram buangan terjadual
termasuklah sisa buangan elektrik & elektronik (e-waste). Sebarang pengimportan
perlu mendapat kelulusan daripada Ketua Pengarah Jabatan Alam Sekitar sebagai
mana ditetapkan di bawah Akta Kualiti Alam Sekeliling, 1974 dan Konvensyen Basel.

Pada masa kini, kerajaan Malaysia melarang sebarang pengimportan e-waste dari
luar negara. Bagi memastikan tiada sebarang pengimportan haram e-waste,
pemeriksaan rapi di pelabuhan-pelabuhan di Negeri Johor dan juga laluan darat (CIQ)
telah dan akan terus dijalankan oleh Jabatan Kastam DiRaja Malaysia dan juga
tindakan penguatkuasaan oleh Jabatan Alam Sekitar.

YB TUAN NG YAK HOWE (BENTAYAN)
SOALAN 24 (A57)

Apakah tindakan jangka pendek dan jangka panjang yang diambil oleh kerajaan
negeri dan agensi berkaitan bagi mengurangkan risiko banjir di 339 lokasi berisiko
yang telah dikenalpasti oleh Jabatan Bomba dan Penyelamat Malaysia (JBPM),
khususnya di daerah Muar?

JAWAPAN YB DATO’ HAJI MOHD. JAFNI BIN MD. SHUKOR

Bagi memastikan tahap kesiapsiagaan yang optimum dalam menghadapi musim
tengkujuh dan ancaman bencana banijir, Jabatan Bomba dan Penyelamat Malaysia
(JBPM) Negeri Johor sentiasa menitikberatkan aspek pengurusan risiko, kecekapan
logistik dan kesiagaan anggota di lapangan.

Kajian risiko terhadap kawasan-kawasan yang dikenal pasti berisiko banjir sentiasa
dikemas kini dari semasa ke semasa bagi memastikan data dan maklumat yang
digunakan kekal relevan serta tepat untuk tindakan pantas di lapangan. Rondaan
berkala turut dilaksanakan di kawasan berisiko tinggi dengan berpandukan ramalan
cuaca serta maklumat terkini yang diperoleh daripada METMalaysia dan Jabatan
Pengairan dan Saliran (JPS), agar setiap tindakan pencegahan dan penyelamatan
dapat dibuat secara bersepadu dan proaktif.

Pada masa yang sama, JBPM Negeri Johor memastikan semua aset termasuk
kenderaan darat dan marin berada dalam keadaan baik dan bersedia untuk
digerakkan pada bila-bila masa. Peralatan sokongan seperti *Personal Floating
Device (PFD)*, *chainsaw®, tali menyelamat dan kelengkapan operasi lain turut
diperiksa secara berkala bagi memastikan tahap keberkesanan dan keselamatan
ketika digunakan di lapangan.

Dari segi pengurusan sumber manusia, kawalan cuti anggota dilaksanakan secara
strategik apabila memasuki musim tengkujuh, dengan memastikan sekurang-
kurangnya 80 peratus daripada keseluruhan kekuatan seramai 1,462 anggota berada
dalam keadaan siap siaga untuk diatur gerak ke lokasi bencana.

Berdasarkan *PTO Jilid Ill - Pengurusan Bencana Negeri Johor*, setiap agensi tindak
balas telah ditetapkan kawasan tanggungjawab masing-masing bagi mengelakkan
pertindihan dan memastikan operasi penyelamatan dilaksanakan secara teratur,
terselaras dan berkesan.

Selain itu, latihan-latihan kesiapsiagaan turut dilaksanakan secara berterusan bagi
memastikan setiap pegawai dan anggota JBPM Negeri Johor berada pada tahap
kecekapan tertinggi, bukan sahaja dari aspek teknikal dan taktikal, tetapi juga dari segi

koordinasi, komunikasi dan keselamatan diri semasa bertugas menghadapi situasi
banjir sebenar.

Sekian, terima kasih

YB PUAN HAJAH NOR RASHIDAH BINTI RAMLI (PARIT RAJA)
SOALAN 25 (A143)

Dalam usaha memperkukuh sistem pendidikan negeri, apakah inisiatif kerajaan negeri
untuk mengkaji semula keperluan pelaksanaan peperiksaan di peringkat sekolah
rendah dan menengah?

JAWAPAN YB TUAN AZNAN BIN TAMIN

Pelaksanaan Pentaksiran Berasaskan Sekolah (PBS) oleh Kementerian Pendidikan
Malaysia merangkumi empat komponen utama, iaitu Pentaksiran Bilik Darjah (PBD),
Pentaksiran Aktiviti Jasmani, Sukan dan Kokurikulum (PAJSK), Pentaksiran
Psikometrik serta Pentaksiran Pusat. Keseluruhan komponen ini menilai pencapaian
murid secara menyeluruh merangkumi aspek akademik, sahsiah, jasmani dan potensi
diri berdasarkan standard yang ditetapkan.

PBS dilaksanakan secara berterusan bagi memastikan proses penilaian lebih autentik
dan berpaksikan perkembangan individu murid. Pendekatan ini menggambarkan
pentaksiran holistik yang menilai murid sebagai insan seimbang dari segi intelek,
emosi, rohani dan jasmani sejajar dengan hasrat Falsafah Pendidikan Kebangsaan.

Dalam usaha memperkukuh sistem pendidikan negeri, pelaksanaan pentaksiran
murid dalam bidang akademik khususnya dilaksanakan berpaksikan dasar yang telah
digariskan oleh Kementerian Pendidikan Malaysia (KPM). Sistem pendidikan negara
pada masa ini telah disusun berasaskan Dokumen Standard Kurikulum dan
Pentaksiran (DSKP), yang menggabungkan secara menyeluruh antara kandungan
kurikulum dengan kaedah pentaksiran bagi menilai tahap penguasaan murid melalui
Pentaksiran Bilik Darjah (PBD), bermula dari Tahun 1 hingga Tingkatan 5.

Bagi murid Tahun 4 hingga Tahun 6 di sekolah rendah, serta Tingkatan 1 hingga
Tingkatan 3 di sekolah menengah, pentaksiran turut dilaksanakan melalui Ujian Akhir
Sesi Akademik (UASA) yang menilai aspek kognitif murid secara bertulis dengan gred
pemarkahan A hingga F. Langkah ini dilaksanakan bagi memastikan proses
pentaksiran berjalan secara tersusun, objektif dan berstandard nasional.

Manakala bagi murid Tingkatan 4 dan Tingkatan 5, pentaksiran dilaksanakan melalui
Peperiksaan Dalaman Sekolah, meliputi Peperiksaan Pertengahan Tahun dan
Peperiksaan Akhir Tahun, yang menjadi ukuran kepada penguasaan akademik murid
berdasarkan kurikulum yang ditetapkan.

Melalui pendekatan ini, Kerajaan Negeri menyokong sepenuhnya dasar KPM dalam
memastikan pentaksiran dilaksanakan secara holistik dan berterusan, bukan sekadar
menilai pencapaian akademik semata-mata tetapi turut mengambil kira
perkembangan murid secara menyeluruh dari aspek kognitif, afektif dan psikomotor.

Pendekatan ini diyakini dapat melahirkan generasi pelajar yang seimbang, berdaya
saing dan bersedia menghadapi cabaran masa depan.

Bagi Peperiksaan Awam di peringkat menengah kerajaan negeri sentiasa memberi
sokongan dalam pelbagai bentuk peruntukkan untuk murid-murid yang akan
menduduki peperiksaan awam seperti Sijil Pelajaran Malaysia (SPM), Sijil Tinggi
Agama Malaysia (STAM) dan Sijil Tinggi Persekolahan Malaysia (STPM).

YB TUAN SYED HUSSIEN BIN SYED ABDULLAH (MAHKOTA)
SOALAN 26 (A204)

Mohon mengkaji kawasan tanah yang sesuai di DUN Mahkota bagi tujuan
Pembangunan litar permotoran bertaraf antarabangsa yang bukan sahaja menarik
pelancong dan pelabur, malah mengalakan golongan belia dalam sukan yang
bermanfaat dan selamat.

JAWAPAN YB TUAN MOHD HAIRI BIN MAD SHAH

Kerajaan Negeri Johor sentiasa komited dalam memperkukuhkan ekosistem
Pembangunan sukan permotoran sebagai salah satu usaha memperkasa penyertaan
belia dalam aktiviti yang sihat, berdaya saing dan selamat. Litar permotoran yang
berhampiran dengan DUN Mahkota adalah di Ayer Hitam di mana ianya lebih khusus
kepada sukan Motocross.

Namun, sekiranya terdapat cadangan atau keperluan untuk membina litar permotoran
bertaraf antarabangsa, satu kajian perlu dilaksankan bagi mengenalpasti kawasan
berpotensi dengan mengambil kira aspek kesesuaian lokasi, keluasan, aksesibiliti,
impak alam sekitar serta potensi sosioekonomi setempat.

YB CIK LIOW CAI TUNG (JOHOR JAYA)
SOALAN 27  (A169)

Apakah halatuju dan dasar pencegahan isu gangguan seksual, siber buli dan buli di
sekolah dalam Johor.

JAWAPAN YB TUAN AZNAN BIN TAMIN

Kerajaan Negeri Johor melalui Jabatan Pendidikan Negeri (JPN) Johor memperkukuh
ekosistem keselamatan murid dengan pelaksanaan dasar pencegahan gangguan
seksual, siber buli dan buli berasaskan kerangka Kementerian Pendidikan Malaysia
(SPI 12/2023 dan SPI 13/2023). Negeri Johor melaksanakan intervensi tambahan
berbentuk penguatkuasaan, libat urus komuniti, serta pemantauan sistematik selaras
dengan komitmen menjadikan Johor sebagai “Negeri Sekolah Selamat”.

Pengukuhan Sistem Pencegahan

o Pelaksanaan Modul Karakter Murid Johor, kempen antibuli, literasi seksual
selamat dan etika digital.

e Penyelarasan program dengan PDRM, AADK, LPPKN, Pejabat Kesihatan
Daerah dan NGO.

Pengesanan Awal & Intervensi Berfokus

e Pemprofilan murid berisiko menggunakan data kehadiran, disiplin dan
psikososial.

« Ujian Saringan Urin Berfokus (Targeted Urine Test) bagi sekolah berasrama
dan sekolah berisiko tinggi, dengan kerjasama AADK dan PDRM.

e Intervensi pemulihan berstruktur untuk mangsa dan pelaku.

Tadbir Urus Sekolah Selamat

e Penubuhan dan pemantapan Jawatankuasa Khas Memerangi Buli Negeri
Johor.

« Pemantauan rutin oleh PPS (Pegawai Perhubungan Sekolah) di kawasan
berisiko tinggi seperti tandas, tangga, blok asrama dan kawasan tidak bertugas
guru.

Libat Urus Keluarga dan Komuniti

« Engagement ibu bapa melibatkan kes disiplin, isu seksual dan siber buli
o Pengaktifan mesyuarat permuafakatan PIBG dan PIBKS sekurang-
kurangnya dua kali setahun bagi menangani isu keselamatan murid.

e Libat urus bersama pemimpin masyarakat, penghulu, ketua kampung dan
NGO untuk tindakan komuniti setempat serta pencegahan awal bagi murid
berisiko.

Penguatkuasaan dan Pengurusan Aduan

e Pengurusan kes mengikut SPI KPM (2023), termasuk tindakan tatatertib,
pemindahan serta rujukan kepada PDRM jika melibatkan kesalahan jenayah.

e Penggunaan saluran aduan rasmi di peringkat sekolah dan JPN Johor;
pemantauan kes tular melalui Unit PPD/JPN.

Pelan Pemulihan & Kesejahteraan Murid

« Kaunseling pemulihan bagi mangsa dan intervensi tingkah laku untuk pelaku.

« Pemantauan jangka panjang terhadap kes berulang serta penilaian psikososial
oleh kaunselor.

« Rangka tindakan sokongan sekolah—rumah melalui sesi bersama keluarga.

Kerajaan Negeri Johor amat komited dalam mengekang isu gangguan seksual, siber
buli dan buli melalui pendekatan multi-agensi, berasaskan data, dan libat urus
komuniti secara menyeluruh. Pelaksanaan strategi ini dijangka memperkukuh
keselamatan murid dan mewujudkan ekosistem sekolah yang kondusif selaras
dengan aspirasi Johor sebagai negeri berdaya saing dan berintegriti.

YB TUAN WONG BOR YANG (SENAI)
SOALAN 28 (A154)

Adakah Google form sesuai untuk digunakan sebagai pendaftaran bancian ibu
tunggal kerajaan negeri tanpa risiko pencerobohan terhadap data peribadi? Sila
nyatakan tarikh penyampaian Sumbangan Bantuan Kasih Johor One-off khasnya di
DUN Senai dan butiran penerima ibu Tunggal?

JAWAPAN YB PUAN HAJAH KHAIRIN-NISA BINTI ISMAIL @ MD ON

Google Form boleh digunakan untuk bancian ibu tunggal kerajaan negeri, dan
sesuai untuk bancian sementara kerana:

» Memudahkan pendaftaran dalam talian tanpa hadir fizikal.
» Menyediakan jalan kerja cepat, terutamanya ketika kesuntukkan masa.

Namun begitu ia tidak sepenuhnya selamat atau disyorkan untuk data peribadi
sensitif kecuali langkah keselamatan tambahan diambil. Antara Langkah-langkah
keselamatan yang telah digunakan oleh pihak YPKDT adalah:

» Menggunakan akaun rasmi kerajaan (contohnya domain.gov.my) melalui
Google Workspace for Government — bukan akaun Gmail biasa.

» Menghadkan akses kepada pegawai tertentu bagi tujuan membuka atau

memuat turun data. Hanya seorang admin mengendalikan data; pengguna

hanya boleh submit borang.

Mematikan pilihan "share link to anyone”.

Tetapan “Anyone with the link can respond” tidak dibenarkan tanpa

kelulusan ketua jabatan.

Akses kepada hasil (response) hanya diberikan kepada pegawai yang

dilantik secara rasmi.

Memuat turun data dan simpan dalam pelayan kerajaan negeri, kemudian

padam data dari Google Form selepas selesai bancian.

Data di Google Form adalah sementara. Selepas dikumpul, semua maklumat

dipindahkan dan disimpan di pangkalan data YPKDT untuk keselamatan

jangka panjang.

YV V VYV VYV

Kelemahan jangka panjang:

» Data yang dikumpul sangat sensitif (maklumat peribadi, hombor MyKad,
pendapatan).

» Kurang sesuai untuk penyimpanan jangka panjang; sistem khusus lebih
selamat untuk bancian besar atau berterusan.

Beberapa prinsip dalam pengumpulan data digunakan :

Data peribadi dikumpul hanya untuk tujuan rasmi dan sah.

Data mestilah dilindungi daripada capaian tanpa kebenaran.

Data tidak boleh disimpan lebih lama daripada tempoh yang diperlukan.
Semua pegawai mesti menjaga kerahsiaan dan integriti maklumat yang
dikumpul.

YVVY

Secara kesimpulannya, Google Form sesuai untuk penyelesaian sementara, cepat,
dan mudah, dengan data sensitif dilindungi melalui prosedur pemindahan ke
pangkalan data YPKDT.

Bancian ibu tunggal yang dilaksanakan oleh YPKDT bukanlah bagi tujuan
pelaksanaan inisiatif bantuan ibu tunggal semata-mata, namun begitu ia dilaksanakan
bagi mengumpul dan mengenalpasti golongan sasar yang menjadi tumpuan utama
pihak YPKDT dalam menyelaras dan merancang program-program mahupun inisiatif-
inisiatif bersesuaian dalam membantu golongan wanita terutamanya wanita B40 dan
ibu tunggal dari semasa ke semasa. Ini kerana YPKDT mempunyai Sistem Maklumat
Golongan Sasar (SMART) yang bertujuan mengumpul data-data berkaitan golongan
rentan seperti OKU, ibu tunggal, wanita B40 dan usahawan-usahawan SURI yang
boleh diberikan manfaat di bawah YPKDT.

Justeru data yang diperolehi melalui pelaksanaan bancian ibu Tunggal ini sangat
membantu pihak YPKDT dalam menyalurkan inisiatif Kerajaan bagi Sumbangan
Bantuan Kasih Johor yang telah dilaksanakan di bawah Inisiatif Pesona Ibu Tunggal
(I-Pesona) yang merupakan sumbangan one-off khusus kepada ibu tunggal.

Bagi Daerah Kulai, Majlis Penyampaian |-Pesona dilaksanakan bersama beberapa
inisiatif lain yang melibatkan ketiga-tiga DUN iaitu Dun Bukit Permai, Dun Bukit Batu
dan DUN Senai iaitu :

> Inisiatif Pesona Ibu Tunggal (I-Pesona) yang merupakan sumbangan one-off
RM300.00 kepada ibu tunggal,
o 233 ibu Tunggal DUN Senai
o 231 ibu Tunggal DUN Bukit Batu
o 227 ibu Tunggal DUN Permai
> Inisiatif Bantuan Peralatan Asas Perniagaan (BPAP), berupa mockup barangan
kepada 15 orang usahawan
» Insiatif Sumbangan Tunai One-off Warga Emas di bawah Jabatan Kebajikan
Masyarakat

Majlis Penyampaian ini telah disempurnakan oleh Yang Berhormat Dato' Haji Mohd
Jafni bin Md Shukor, Pengerusi Jawatankuasa Perumahan dan Kerajaan Tempatan
Negeri Johor pada 11 Oktober 2025 (Sabtu) di Dewanraya Bandar Putra.

YB PUAN MARINA BINTI IBRAHIM (SKUDALI)
SOALAN 29 (A17)

Negara seperti Taiwan, Hong kong memberikan vaksin influenza percuma kepada
pelajar. Adakah kerajaan negeri bercadang pada masa akan datang untuk
memberikan vaksin influenza secara percuma kepada pelajar sekolah supaya kesan
influenza dapat dikurangkan dan tidak menganggu proses pembelajaran disekolah?

JAWAPAN YB TUAN LING TIAN SOON

Vaksin influenza tidak termasuk dalam polisi Kementerian Kesihatan Malaysia (KKM)
untuk diberikan secara percuma kepada pelajar. Buat masa ini pemberian vaksin
influenza secara percuma di klinik kesihatan kerajaan hanya diberikan kepada warga
emas yang mempunyai sekurang-kurangnya satu komorbid. Bagi kumpulan umur
yang lain, mereka boleh mendapatkan vaksin tersebut daripada fasiliti swasta.

Selain mendapatkan vaksin influenza, KKM menasihatkan orang ramai agar
mengaplikasikan amalan kebersihan diri pada tahap yang tinggi, amalkan etika batuk
yang baik dengan menutup mulut dan hidung apabila batuk atau bersin, sama ada
dengan menggunakan tisu atau penutup mulut dan hidung (face mask) serta jarakkan
diri dari individu yang bergejala, sekurang-kurangnya dalam jarak 1 meter dan elakkan
mengunjungi tempat tumpuan ramai jika bergejala

YB TUAN LIEW CHIN TONG (PERLING)
SOALAN 30 (A221)

Apakah langkah untuk mengurangkan impak projek-projek pembangunan baharu di
kawasan Taman Perling terhadap kesesakan lalu lintas?

JAWAPAN YB DATO’ HAJI MOHD. JAFNI BIN MD. SHUKOR

Untuk makluman Dewan yang mulia, bagi setiap pembangunan baharu di kawasan
Taman Perling dan sekitarnya, Majlis Bandaraya Iskandar Puteri (MBIP) telah
menetapkan keperluan penyediaan Laporan Kajian Impak Lalulintas (Traffic Impact
Assessment - TIA) sebagai salah satu syarat utama kelulusan pembangunan. Laporan
ini bertujuan menilai kesan sebenar terhadap aliran trafik sedia ada dan mengenal
pasti langkah mitigasi yang perlu dilaksanakan oleh pemaju sebelum sesuatu projek
diluluskan.

Melalui laporan TIA tersebut, pihak pemaju dikehendaki melaksanakan
penambahbaikan infrastruktur jalan sedia ada atau membina laluan baharu
berdasarkan ulasan dan semakan Jabatan Teknikal seperti Jabatan Kejuruteraan
MBIP dan Jabatan Kerja Raya (JKR). Antara penambahbaikan yang lazim
dicadangkan termasuk pelebaran jalan, penambahan lorong masuk dan keluar,
pemasangan lampu isyarat baharu serta penyediaan laluan pejalan kaki dan laluan
basikal bagi mengurangkan kesesakan di kawasan perumahan dan komersial.

Selain itu, MBIP juga sedang memperkukuh perancangan jaringan jalan raya melalui
penyelarasan dengan agensi teknikal lain bagi memastikan pembangunan baharu
tidak menjejaskan sistem trafik sedia ada, sebaliknya berfungsi secara bersepadu
dengan jaringan utama di kawasan Johor Bahru dan Skudai. Dalam masa yang sama,
langkah-langkah ke arah bandar pintar turut diberi keutamaan, termasuk pelaksanaan
sistem pemantauan trafik secara masa nyata (smart traffic management) serta
integrasi dengan sistem pengangkutan awam bagi menggalakkan mobiliti lebih efisien
dan mampan.

Secara keseluruhannya, setiap pembangunan baharu di Taman Perling tertakluk
kepada perancangan lalu lintas yang rapi dan terkawal bagi memastikan
pembangunan pesat kawasan ini tidak mengorbankan kelancaran trafik serta
kesejahteraan penduduk setempat.

Sekian, terima kasih

YB PUAN MARINA BINTI IBRAHIM (SKUDALI)
SOALAN 31 (A15)

Nyatakan jumlah produk pelancongan baharu yang telah dibangunkan di negeri ini
dalam tempoh dua tahun terakhir, termasuk eko-pelancongan, pelancongan komuniti
dan pelancongan agro.

JAWAPAN YAB MENTERI BESAR

Kerajaan Negeri Johor melalui Tourism Johor dan agensi-agensi teknikal sentiasa
komited memperkukuh ekosistem pelancongan negeri, khususnya menjelang Tahun
Melawat Johor 2026 (TMJ 2026). Dalam tempoh dua tahun terakhir, usaha
pembangunan produk pelancongan diberi fokus bukan sahaja kepada projek fizikal,
tetapi juga kepada pengukuhan eko-pelancongan, pelancongan komuniti dan agro-
pelancongan yang memberi manfaat langsung kepada masyarakat setempat.

Untuk makluman Dewan, Kerajaan Negeri telah menyalurkan peruntukan secara
berfasa bagi meningkatkan kualiti kemudahan dan tarikan pelancongan di seluruh
negeri. Antara projek utama yang telah dan sedang dilaksanakan dalam tempoh dua
tahun adalah:

Taman Negara Johor Tanjung Piai

Taman Negara Johor Air Terjun Gunung Ledang
Taman Negara Johor Endau-Rompin

Taman Eko Rimba Sungai Bantang, Segamat
Taman Eko Rimba Gunung Berlumut, Kluang
Taman Eko Rimba Gunung Pulai, Kulai
Eko-pelancongan Kampung Sungai Melayu

Zoo Johor Fasa 2

Muzium Tokoh Johor

Peningkatan infrastruktur ini penting bagi memastikan lokasi pelancongan utama
Johor berada pada tahap optimum untuk menerima lebih ramai pengunjung menjelang
TMJ 2026.

Dalam tempoh dua tahun terakhir, beberapa produk pelancongan baharu telah
dibangunkan sebagai tambahan kepada produk sedia ada, khususnya dalam
sektor eko-pelancongan, pelancongan  komuniti dan agro-pelancongan.  Antara
produk baharu tersebut ialah:

1. Perkampungan Seramik Pasir Gudang — memperkasa industry kreatif dan seni
reka tempatan.

2. Pusat Kebudayaan Daerah Kota Tinggi @ Pengerang — pusat kegiatan budaya
dan komuniti.

3. Pusat Rekreasi Sungai Lebam, Kota Tinggi — tarikan baharu eko-pelancongan
bertemakan alam dan rekreasi.

4. Pusat Rekreasi Danga Bay — pemangkin aktiviti riadah dan waterfront tourism.

5. Kota Jail — tarikan warisan baharu berorientasikan sejarah dan budaya.

Inisiatif ini melibatkan kerjasama erat antara agensi negeri, PBT, komuniti setempat
dan penggiat industri bagi memastikan setiap projek membawa impak ekonomi yang
jelas kepada rakyat.

Kerajaan Negeri Secara keseluruhannya, pembangunan produk pelancongan baharu
dan peningkatan infrastruktur sedia ada ini adalah sebahagian daripada strategi
menyeluruh Kerajaan Negeri untuk:

e meningkatkan daya tarikan Johor sebagai destinasi pelancongan utama;
e merancakkan ekonomi setempat melalui penglibatan komuniti;

e memperkukuh ekopelancongan dan pelancongan berasaskan alam semula jadi;
dan

e memastikan TMJ 2026 memberi manfaat langsung kepada rakyat dan negeri.

Kerajaan Negeri akan terus memantau, menambah baik dan memastikan setiap
projek yang dirancang benar-benar memberikan pulangan yang signifikan kepada
sektor pelancongan dan ekonomi Johor.

Sekian, terima kasih.

YB TUAN HAJI AZIZUL BIN BACHOK (TIRAM)
SOALAN 32 (A19)

Apakah langkah-langkah diambil kerajaan negeri untuk menambahbaik “accessibility”
di Bandaraya Johor Bahru sempena Visit Johor 2026 yang dijangka menerima lebih
12 juta pelancong asing pada 20267

JAWAPAN YAB MENTERI BESAR

Untuk makluman Dewan yang mulia ini, Kerajaan Negeri melalui pelbagai agensi
sedang melaksanakan beberapa langkah bagi menambah baik aksesibiliti
(accessibility) di Bandaraya Johor Bahru sempena pelaksanaan Tahun Melawat Johor
2026 (TMJ 2026), yang dijangka menarik lebih 12 juta pelancong asing.

Antara langkah-langkah utama yang diambil adalah seperti berikut:

1. Menambah baik jalan-jalan utama dan papan tanda tunjuk arah di sekitar
Bandaraya Johor Bahru melalui kerjasama Maijlis Bandaraya Johor Bahru (MBJB)
dan Jabatan Kerja Raya (JKR).

2. Meningkatkan kemudahan laluan masuk sempadan Johor-Singapura melalui
pelaksanaan Automated Border Control System (ABCS) dengan kerjasama
Kerajaan Persekutuan, bagi mempercepat urusan keluar masuk pelancong.

3. Melaksanakan projek Rapid Transit System (RTS) Link Johor—Woodlands, yang
kini giat dibangunkan sebagai ikon baharu kemudahan rentas sempadan yang
moden, efisien dan mesra pelancong.

4. Memperkukuh sistem pengangkutan awam negeri Johor, termasuk memperluas
perkhidmatan bas melalui Perbadanan Pengangkutan Awam Johor (PAJ) serta
memperkemas integrasi dengan platform e-hailing.

5. Menaik taraf kemudahan di pintu-pintu masuk utama pelancong, termasuk Larkin
Sentral, Terminal Feri Stulang Laut dan Terminal Feri Puteri Harbour, agar lebih
selesa dan mesra pengguna.

6. Menubuhkan Taskforce “3KM Radius Tourism JB Trail’, yang bertujuan
meningkatkan kemudahan navigasi dan akses pelancong ke tarikan-tarikan utama
di sekitar pusat bandar Johor Bahru.

Semua inisiatif ini dilaksanakan secara bersepadu bagi memastikan kemudahan
akses dan pergerakan pelancong berada pada tahap terbaik menjelang Tahun
Melawat Johor 2026, serta memperkukuh imej Johor sebagai destinasi pelancongan
utama rantau ini.

Sekian, terima kasih.

YB TUAN ANUAR BIN ABD. MANAP (PEMANIS)
SOALAN 33  (A21)

Adakah kerajaan bercadang untuk menambah lagi kategori penerima bantuan tunai
one off seperti pekerja Ladang dan suri rumah sepenuh masa pada masa akan datang
dan bolehkah jika nilainya ditambah dan data dapat lebih dikemaskini bagi
mengelakkan pertindihan nama penerima bantuan?

JAWAPAN YAB MENTERI BESAR

Kerajaan Negeri sentiasa komited memastikan kebajikan rakyat, khususnya golongan
berpendapatan rendah dan rentan, terus diberi perhatian. Pelaksanaan Inisiatif
Bantuan Kasih Johor (BKJ) sejak September 2025 merupakan antara usaha penting
bagi meringankan beban kos sara hidup rakyat. Sehingga Oktober 2025, sebanyak
15 inisiatif bantuan tunai one-off telah dilaksanakan dengan jumlah peruntukan
RM55.1 juta, melibatkan pelbagai kumpulan sasaran termasuk B40, M40, pelajar,
warga emas dan golongan rentan lain.

Pada masa ini, Kerajaan Negeri sedang meneliti semula kategori-kategori penerima
bantuan bagi memastikan pelaksanaannya lebih bersasar, berimpak tinggi dan benar-
benar sampai kepada mereka yang memerlukan. Kajian ini turut mengambil kira
keperluan memperluaskan kategori penerima kepada kumpulan seperti pekerja
ladang dan suri rumah sepenuh masa, bergantung kepada keperluan semasa serta
kemampuan kewangan Kerajaan Negeri.

Bagi memastikan ketepatan data dan mengelakkan pertindihan penerima, Kerajaan
Negeri telah mengadakan beberapa siri mesyuarat penyelarasan bersama agensi
berkaitan. Semakan silang pangkalan data turut dilaksanakan dengan Lembaga Hasil
Dalam Negeri (LHDN) bagi memastikan hanya mereka yang layak menerima bantuan.

Walaupun bantuan one-off membantu meringankan beban jangka pendek, Kerajaan
Negeri berpandangan bahawa inisiatif masa hadapan perlu memberi fokus lebih besar
kepada bantuan berbentuk pemberdayaan, seperti latihan kemahiran, pembangunan
keusahawanan dan penyediaan peluang pekerjaan. Langkah ini penting bagi
membolehkan penerima meningkatkan keupayaan ekonomi serta berdikari dalam
jangka panjang, bukan bergantung sepenuhnya kepada bantuan tunai.

Sehubungan itu, melalui Belanjawan Johor 2026, Kerajaan Negeri berhasrat untuk
meneruskan, menambah baik serta menilai semula perluasan kumpulan sasar bagi
memastikan setiap bantuan benar-benar memberi manfaat dan meningkatkan
kesejahteraan rakyat.

Sekian, terima kasih.

YB TUAN ANUAR BIN ABD. MANAP (PEMANIS)
SOALAN 34 (A23)

Visit Malaysia 2026 akan dilancarkan secara besar-besaran di bulan Disember ini oleh
YAB Perdana Menteri. Bagaimana perancangan bagi Visit Johor 2026 pula?

JAWAPAN YAB MENTERI BESAR

Untuk makluman Dewan yang mulia ini, YAB Dato’ Seri Anwar Ibrahim telah
melancarkan Tahun Melawat Malaysia 2026 pada 27 September 2025 di Encore
Melaka. Seiring dengan itu, Tourism Johor sedang merangka pelaksanaan Visit Johor
2026 yang dijadualkan berlangsung pada Disember 2025, dengan penglibatan aktif
Kementerian Pelancongan, Seni dan Budaya (MOTAC).

Perancangan Visit Johor 2026 memberi tumpuan kepada beberapa aspek utama
seperti berikut:

1. Majlis Sambutan Visit Johor 2026 akan diadakan pada 12 hingga 14 Disember
2025 di Dataran Bandaraya Johor Bahru, menampilkan pelbagai aktiviti seperti
Mini Karnival Pelancongan, persembahan artis dan kebudayaan, penyertaan lebih
3,500 peserta dalam Zapin Santai, pameran daripada 10 daerah di Negeri Johor,
serta jualan makanan tradisional dan popular.

2. Sambutan di pintu-pintu masuk utama ke Johor pada 1 Januari 2026, sebagai
simbolik permulaan Tahun Melawat Johor.

3. Penganjuran program dan acara tahunan yang disenaraikan dalam Kalendar
Acara 2026, antaranya:

i. Festival Layang-Layang Antarabangsa 2026
i. Coastal Combat Desaru Coast (24-25 Januari 2026)
iii.  3rd Malaysia International Classic Bicycle Festival 2026
iv.  Malaysia International Marching Arts Championship (MIMAC) 2026

4. Pembangunan dan penambahbaikan destinasi pelancongan sedia ada, termasuk
kawasan eko-pelancongan, pulau, warisan budaya dan pelancongan komuniti.

5. Pengenalan produk pelancongan baharu yang menonjolkan keunikan Johor
seperti pelancongan sukan, pelancongan makanan dan pelancongan berasaskan
alam semula jadi.

6. Pelaksanaan promosi dan pemasaran strategik melalui media digital, platform
antarabangsa serta kerjasama dengan agensi pelancongan, syarikat penerbangan
dan sektor swasta.

7. Peningkatan infrastruktur dan kemudahan pelancong di destinasi utama negeri
Johor.

8. Penambahbaikan akses ke destinasi pelancongan utama di seluruh negeri bagi
memudahkan pergerakan pelancong.

9. Peningkatan kualiti perkhidmatan serta kemudahan sokongan, termasuk
penginapan, pengangkutan dan keselamatan.

10.Penglibatan komuniti dan industri tempatan bagi memperkukuh ekosistem
pelancongan negeri.

11.Pemberdayaan masyarakat setempat dalam aktiviti pelancongan untuk menjana
ekonomi setempat.

12.Penyediaan latihan dan pembangunan kapasiti kepada penggiat industri
pelancongan bagi memastikan perkhidmatan yang berkualiti dan berdaya saing.

Secara keseluruhannya, Visit Johor 2026 akan menjadi platform penting dalam
memperkukuh kedudukan Johor sebagai pintu masuk utama pelancongan selatan
negara, serta menyumbang secara langsung kepada kejayaan Visit Malaysia 2026.

Sekian, terima kasih.

YB TUAN EE CHIN LI (TANGKAK)
SOALAN 35 (A30)

Adakah kerajaan akan memberi sebarang insentif untuk menggalakkan penghasilan
produk berkaitan dengan pelancongan memandangkan tahun depan adalah Tahun
Melawat Johor dan Tahun Melawat Malaysia?

JAWAPAN YAB MENTERI BESAR

Untuk makluman Dewan yang mulia ini, Kerajaan Negeri Johor sentiasa komited
dalam menggalakkan penghasilan produk pelancongan baharu dan inovatif, sejajar
dengan pelaksanaan Tahun Melawat Malaysia 2026 (VMY 2026) dan Tahun Melawat
Johor 2026 (TMJ 2026).

Beberapa insentif dan inisiatif utama telah disediakan oleh Kerajaan Negeri serta
Kerajaan Persekutuan bagi menyokong dan memperkasa industri pelancongan,
antaranya:

1. Geran dan Bantuan Kewangan:

Kerajaan menyediakan pelbagai bentuk bantuan kepada pengusaha produk
pelancongan melalui geran seperti Geran Galakan Melancong Malaysia (GAMELAN),
Geran Sokongan Sektor Pelancongan (GSSP), dan Geran Sokongan Sektor
Kebudayaan (GSSK) di bawah Kementerian Pelancongan, Seni dan Budaya
(MOTAC) serta Tourism Malaysia. Bantuan ini bertujuan membantu pemain industri
memperkukuh operasi dan memperluas pasaran produk pelancongan tempatan.

2. Insentif Pembangunan Produk Pelancongan Baharu

Kerajaan akan bekerjasama dengan penggiat industri seperti pengusaha
pelancongan, hotel, dan peniaga cenderamata untuk merangka insentif khusus bagi
merangsang penciptaan produk pelancongan yang inovatif dan autentik, khususnya
yang menonjolkan warisan, budaya, dan identiti unik Johor.

3. Kemudahan dan Infrastruktur

Pelbagai projek naik taraf sedang dilaksanakan melibatkan taman tema, muzium, dan
kawasan tarikan semula jadi, bagi memperkukuh ekosistem pelancongan negeri.
Peningkatan infrastruktur ini secara tidak langsung mewujudkan peluang baharu
kepada pengusaha tempatan untuk membangunkan produk pelancongan yang
berkaitan.

4. Insentif Bantuan Promosi dan Pemasaran

Kerajaan akan membantu mempromosikan produk pelancongan Johor melalui
kempen besar seperti Tahun Melawat Johor 2026, termasuk menyediakan platform
pameran dan jualan di peringkat domestik dan antarabangsa seperti MATTA Travel
Fair, Cuti-Cuti Malaysia Travel Fair serta pameran pelancongan serantau.

Selain itu, Tourism Johor bersama MOTAC dan Tourism Malaysia akan
melaksanakan kempen pengiklanan berskala besar melalui platform digital dan media
massa bagi meningkatkan keterlihatan produk pelancongan tempatan.

5. Insentif Pembangunan Sumber Manusia

Bersempena Tahun Melawat Malaysia dan Tahun Melawat Johor 2026, kerajaan turut
menawarkan program latihan percuma kepada pengusaha produk pelancongan dan
pekerja industri, termasuk dalam bidang perkhidmatan pelanggan, pemasaran digital
dan pengurusan pelancongan.

Sebagai contoh, Kursus Mesra Malaysia, hasil kerjasama MOTAC dan Tourism Johor,
memberi latihan komprehensif kepada barisan hadapan (frontliners) industri
pelancongan, dan menjadi pra-syarat wajib bagi pemandu pelancong sebelum
dilesenkan oleh MOTAC.

Kerajaan Negeri Johor sedar bahawa produk pelancongan yang berkualiti, pelbagai
dan kreatif amat penting untuk memeriahkan lagi sambutan Tahun Melawat Malaysia
2026 dan Tahun Melawat Johor 2026. Oleh itu, pelbagai bentuk insentif kewangan,
sokongan promosi dan pembangunan kapasiti terus disediakan bagi menggalakkan
lebih ramai usahawan dan penggiat industri menghasilkan produk yang dapat
memberikan pengalaman bermakna kepada para pelancong.

Usahawan serta pihak yang berminat digalakkan untuk berhubung terus dengan
Tourism Johor atau agensi berkaitan kerajaan negeri bagi mendapatkan maklumat
lanjut dan membuat permohonan bantuan.

Sekian, terima kasih.

YB TUAN NG YAK HOWE (BENTAYAN)
SOALAN 36 (A54)

Apakah usaha dan inisiatif yang telah dirancang oleh Kerajaan Negeri Johor bagi
mempergiat promosi produk pelancongan di daerah Muar sempena Tahun Melawat
Johor 2026, termasuk program atau kempen yang melibatkan komuniti setempat dan
pengusaha tempatan?

JAWAPAN YAB MENTERI BESAR

Untuk makluman Dewan yang mulia ini, Kerajaan Negeri Johor melalui Tourism Johor,
pentadbiran daerah Muar serta pihak berkuasa tempatan (PBT) telah merancang
pelbagai usaha dan inisiatif bagi mempergiat promosi pelancongan di daerah Muar
menjelang Tahun Melawat Johor 2026 (TMJ 2026).

Beberapa langkah utama yang sedang dan akan dilaksanakan termasuk:

1. Penggunaan Paparan LED di Jambatan Sultan Ismail

Paparan LED berskala besar di Jambatan Sultan Ismail akan digunakan bagi
mempromosikan tempat menarik dan produk pelancongan daerah Muar. Ruang iklan
ini turut dibuka kepada pemain industri pelancongan tempatan dengan tawaran kadar
pengiklanan yang rendah, bagi menggalakkan penyertaan pengusaha tempatan
dalam mempromosikan produk mereka.

2. Penganjuran Program dan Karnival Pelancongan

Kerajaan Negeri bersama PBT dan agensi berkaitan akan memperbanyakkan
program pelancongan bertaraf tempatan dan antarabangsa. Antara acara utama yang
dirancang ialah:

a) Karnival Jambatan Sultan Ismail

b) Pesta Layang-Layang Muar

c) Larian Twin Bridge & Mee Bandung Run 2026
d) Muar International Dragon Boat Regatta 2025

Penganjuran program ini bukan sahaja menarik pelancong, malah memberi peluang
kepada komuniti dan pengusaha tempatan untuk menjana pendapatan melalui aktiviti
perniagaan dan keusahawanan pelancongan.

3. Peningkatan dan Naik Taraf Tarikan Pelancongan
Pentadbiran daerah turut memperkemaskan dan menaik taraf pelbagai lokasi
pelancongan agar lebih mesra pelawat, antaranya:

a) Laman Pantai Seri Menanti (Projek Naik Taraf Gerai Pantai Seri Menanti)
b) Laman Nipah Bukit Treh (Projek Naik Taraf Titian Nipah)

c) Bangunan Lama Telekom (Tapak District 84) yang akan dijadikan lokasi santai
malam dan tarikan baharu di pusat bandar Muar. Usaha ini dijangka
meningkatkan daya tarikan Muar sebagai destinasi pelancongan yang
mempunyai keunikan tersendiri.

4. Pembangunan Platform Digital Pelancongan Muar

Pentadbiran daerah dengan kerjasama beberapa agensi sedang membangunkan
laman sesawang pelancongan Muar, yang dijangka dilancarkan pada awal tahun
2026.

Platform ini akan memuatkan maklumat produk, lokasi dan aktiviti pelancongan Muar
secara menyeluruh, serta dihubungkan dengan promosi melalui brosur dan bahan
digital di setiap premis dan lokasi pelancongan berpotensi. Inisiatif ini akan melibatkan
komuniti dan pengusaha tempatan secara langsung, sekali gus memperkukuh
jaringan promosi pelancongan berasaskan komuniti (community-based tourism).

Kerajaan Negeri Johor komited untuk memastikan daerah Muar terus menjadi antara
destinasi utama pelancongan negeri, dengan pendekatan bersepadu yang
menggabungkan pembangunan fizikal, promosi digital, dan penglibatan aktif
masyarakat setempat.

Sekian, terima kasih.

YB DATUK MOHAMAD NAJIB BIN SAMURI (PARIT YAANI)
SOALAN 37  (A69)

Mohon dinyatakan apakah langkah-langkah yang dirancang oleh kerajaan negeri
untuk memastikan kempen Visit Johor 2026 dilaksanakan secara menyeluruh
termasuk promosi dan penglibatan setiap DUN dalam Negeri Johor.

JAWAPAN YAB MENTERI BESAR

Untuk makluman Dewan yang mulia ini, Kerajaan Negeri Johor melalui Tourism Johor
telah merangka Pelan Tindakan Visit Johor 2026 (VJ2026) yang bersifat menyeluruh
dan inklusif, bagi memastikan pelaksanaan kempen ini merangkumi setiap daerah
serta kawasan Dewan Undangan Negeri (DUN) di seluruh Johor.

Langkah-langkah utama yang dirancang adalah seperti berikut:
1. Penyelarasan dan Pelaksanaan di Peringkat Daerah dan DUN

Setiap Pejabat Daerah dan Pihak Berkuasa Tempatan (PBT) akan menjadi pelaksana
utama di peringkat akar umbi, dengan tanggungjawab mengenal pasti produk
pelancongan setempat yang berpotensi untuk diketengahkan sempena VJ2026. Di
samping itu, setiap DUN digalakkan menganjurkan sekurang-kurangnya satu program
atau festival berimpak pelancongan yang menonjolkan keunikan kawasan masing-
masing, termasuk aspek budaya, warisan, makanan tempatan serta eko-
pelancongan.

2. Penganjuran Program Pelancongan di Setiap DUN

Antara contoh program yang telah dan akan dilaksanakan di peringkat DUN
termasuklah:

a) DUN Semarang menganjurkan Malaysia Championship Motocross &
Jamboree 9 RC Sagil yang menarik penggemar sukan permotoran dan aktiviti
rekreasi luar dari dalam dan luar Johor.

b) DUN Kukup menampilkan Festival D’Kukup yang merangkumi aktiviti
pelancongan dan komuniti seperti J'/Robik Tanjung Piai, Explorace Taman
Negara Tanjung Piai, pertandingan memasak, mewarna kanak-kanak,
sukaneka, pertandingan jong tertutup dan kayuhan basikal santai.

c) DUN Tanjung Surat memperkenalkan Tanjung Surat Fest yang menonjolkan
keunikan warisan maritim, kraftangan tradisional dan persembahan
kebudayaan tempatan.

3. Pelaksanaan Program Negeri Secara Menyeluruh

Selain inisiatif peringkat daerah dan DUN, Kerajaan Negeri turut melaksanakan
program berskala negeri seperti “Jelajah Orang Johor”, yang berfungsi sebagai
platform memperkukuh pelancongan berasaskan komuniti di seluruh negeri.

Pendekatan ini bertujuan memastikan setiap daerah dan DUN terlibat secara aktif
dalam pelaksanaan VJ2026, sekali gus memperluaskan manfaat ekonomi, sosial dan
kebudayaan kepada seluruh rakyat Johor melalui pelancongan yang mampan dan
inklusif.

Sekian, terima kasih.

YB TUAN MUSZAIDE BIN MAKMOR (SEDILI)
SOALAN 38  (A108)

Tahun 2026 adalah tahun melawat Negeri Johor, apakah perancangan Kerajaan
Negeri Johor terhadap perancangan pembangunan Pelancongan di Kawasan Sedili.
Mohon perkongsian perancangan yang akan dilaksanakan.

JAWAPAN YAB MENTERI BESAR

Untuk makluman Dewan yang mulia ini, bersempena Tahun Melawat Johor 2026,
Kerajaan Negeri melalui Tourism Johor telah merancang pelbagai strategi dan inisiatif
bagi memajukan sektor pelancongan di seluruh negeri, termasuk di kawasan Sedili
yang berpotensi besar sebagai destinasi pelancongan berasaskan alam semula jadi
dan warisan pesisir.

Antara perancangan utama yang telah dikenal pasti adalah seperti berikut:

1. Promosi Sedili sebagai Destinasi Pelancongan Alam Semula Jadi dan Warisan.
Kawasan Sedili akan dipromosikan sebagai destinasi pelancongan berasaskan
alam semula jadi, warisan tempatan dan kulinari tradisional, dengan penekanan
kepada keunikan ekosistem sungai, pantai, serta aktiviti komuniti setempat.

2. Peningkatan Infrastruktur dan Kemudahan Pelancongan
Kerajaan Negeri melalui Majlis Daerah Kota Tinggi telah memperuntukkan
sebanyak RM1 juta dalam Belanjawan Tahun 2024 bagi menaik taraf Pantai Teluk
Mahkota, dan kerja-kerja menaik taraf tersebut telah siap sepenuhnya pada 15
Disember 2024. Usaha ini bertujuan menjadikan kawasan tersebut lebih selesa
dan menarik kepada pelancong tempatan serta antarabangsa.

3. Pembangunan Produk Pelancongan Baharu. Kerajaan Negeri turut mengenal
pasti potensi baharu di kawasan Pantai Manis, yang bakal dibangunkan sebagai
tarikan pelancongan rekreasi pantai dan kawasan riadah komuniti.

4. Penggubalan Pakej dan Aktiviti Pelancongan Setempat
Pelbagai pakej pelancongan berkonsepkan “eco-adventure” sedang dirancang,
termasuk aktiviti menyusuri Sungai Sedili Besar (River Cruise), lawatan
berasaskan komuniti, serta pembangunan trail pelancongan Sedili bagi menarik
pelancong yang gemar aktiviti berasaskan alam dan budaya.

Kesemua inisiatif ini akan dilaksanakan secara berperingkat dengan penglibatan
agensi kerajaan, pihak berkuasa tempatan, pengusaha pelancongan dan komuniti
setempat, agar pembangunan pelancongan di Sedili dapat dijalankan secara mampan
dan memberi manfaat kepada penduduk tempatan.

Sekian, terima kasih.

YB TUAN TAN CHONG (BEKOK)
SOALAN 39 (A120)

Apakah perancangan Kerajaan Negeri Johor bagi Daerah Segamat khususnya DUN
Bekok untuk sama-sama terlibat dalam Program Tahun Melawat Johor?

JAWAPAN YAB MENTERI BESAR

Untuk makluman Dewan yang mulia ini, Kerajaan Negeri Johor melalui Tourism Johor
dan Pejabat Daerah Segamat telah merangka beberapa perancangan bagi
memastikan daerah Segamat, khususnya kawasan Dewan Undangan Negeri (DUN)
Bekok, turut memainkan peranan aktif dalam menjayakan Tahun Melawat Johor 2026
(TMJ 2026).

Antara perancangan utama yang telah dikenal pasti adalah seperti berikut:

1. Pemerkasaan Produk Pelancongan Alam Semula Jadi dan Eko-Pelancongan
DUN Bekok mempunyai keunikan tersendiri melalui pelbagai tarikan semula jadi
dan warisan tempatan seperti Taman Eko Rimba Sungai Bantang, Taman
Rekreasi Air Panas Bekok, serta kampung-kampung tradisi yang masih
mengekalkan nilai budaya dan cara hidup masyarakat setempat.

Sehubungan itu, kerja-kerja menaik taraf sedang giat dijalankan termasuk
penambahbaikan laluan masuk ke kawasan pelancongan, pemasangan papan tanda
baharu, penyediaan tempat letak kenderaan yang lebih sistematik, serta kemudahan
asas pelancong bagi meningkatkan tahap keselesaan dan keselamatan pengunjung.

2. Program Berasaskan Komuniti dan Budaya Setempat
Selaras dengan hasrat menjadikan Bekok sebagai destinasi pelancongan
komuniti, pelbagai program berasaskan budaya dan identiti masyarakat tempatan
sedang digalakkan. Antara program berimpak tinggi yang telah dilaksanakan
termasuk:

a) Johor Merdeka Hike 2025, aktiviti pendakian dan riadah yang memupuk
semangat patriotik serta memperkenalkan keindahan alam semula jadi Bekok.

b) Pesta Jelajah Orang Johor Bekok, program pelancongan komuniti yang
mengetengahkan keunikan budaya, makanan tradisional, serta gaya hidup
masyarakat setempat.

c) Pesta Durian Bekok, acara tahunan yang menjadi tarikan utama pelancong
domestik dan antarabangsa untuk menikmati hasil buah tempatan yang
sinonim dengan daerah Segamat.

3. Perancangan Pelancongan Jangka Panjang

Kerajaan Negeri turut berhasrat memperkukuh potensi Bekok sebagai sebahagian
daripada kluster pelancongan utara Johor, yang menumpukan kepada pelancongan
alam, agro dan warisan. Usaha ini akan dijalankan secara berperingkat dengan
kerjasama agensi kerajaan, PBT dan komuniti setempat.

Dengan pelaksanaan pelbagai inisiatif ini, DUN Bekok dijangka menjadi salah satu
destinasi penting dalam pelan pelancongan Johor menjelang Tahun Melawat Johor
2026, sekali gus memberi impak positif terhadap ekonomi tempatan dan
kesejahteraan masyarakat setempat.

Sekian, terima kasih.

YB TUAN HAHASRIN BIN HASHIM (PANTI)
SOALAN 40 (A151)

Adakah kerajaan negeri bercadang untuk memperkenalkan lebih banyak acara sukan
pelancongan (sports tourism) menjelang Tahun Melawat Johor 20267

JAWAPAN YAB MENTERI BESAR

Kerajaan Negeri Johor sememangnya bercadang untuk memperkenalkan dan
mempergiatkan penganjuran acara sukan pelancongan (sports tourism) menjelang
Visit Johor Year 2026 (VJY2026). Langkah ini merupakan sebahagian daripada
strategi kerajaan negeri untuk menarik lebih ramai pelancong domestik dan
antarabangsa serta memperkukuh imej Johor sebagai destinasi pelancongan yang
dinamik dan berdaya saing.

Antara usaha dan perancangan yang sedang dan akan dilaksanakan termasuklah:

Pertama, penganjuran acara bertaraf antarabangsa dan kebangsaan.
Johor akan terus menjadi tuan rumah kepada acara sukan utama seperti Coastal
Combat, Johor International of Cultural Heritage and Mixed Martial Arts 2026 dan
Ironman 70.3 Desaru Coast, yang telah terbukti memberi impak positif terhadap sektor
pelancongan negeri.

Selain itu, kerajaan turut meneliti penganjuran acara baharu yang melibatkan aktiviti
lasak dan berasaskan alam semula jadi seperti Johor Expedition Hikeday 2026, Johor
Paragliding Cup dan Ledang Climbathon 2026.

Kedua, memperkukuh kerjasama antara agensi dan pihak berkepentingan. Tourism
Johor bekerjasama rapat dengan Majlis Sukan Negeri Johor, Pejabat Daerah, Pihak
Berkuasa Tempatan (PBT), serta Kementerian Belia dan Sukan bagi memastikan
penganjuran acara berjalan lancar dan memberi limpahan ekonomi kepada penduduk
setempat.

Setiap daerah turut digalakkan untuk menganjurkan acara sukan pelancongan seperti
Fun Ride, Mini Marathon, atau Festival Sukan Rakyat bagi menggalakkan penyertaan
masyarakat tempatan serta memperkenalkan produk pelancongan masing-masing.

Ketiga, mengukuhkan penglibatan sektor swasta dan pengusaha tempatan. Kerajaan
Negeri juga akan melibatkan pengusaha tempatan seperti hotel, restoran dan
pengangkutan bagi memastikan manfaat ekonomi diagihkan secara menyeluruh.
Tourism Johor turut memperkukuh kerjasama dengan penganjur acara sukan
profesional serta syarikat swasta bagi membawa lebih banyak kejohanan berprofil
tinggi ke Johor menjelang tahun 2026.

Secara keseluruhannya, pendekatan memperluas sukan pelancongan ini bukan
sahaja berpotensi meningkatkan kedatangan pelancong, tetapi juga menyumbang
kepada pembangunan ekonomi setempat, memupuk gaya hidup sihat serta
memperkukuh imej Johor sebagai destinasi pelancongan aktif dan mampan sempena
Tahun Melawat Johor 2026.

Sekian, terima kasih.

YB TUAN CHEW CHONG SIN (MENGKIBOL)
SOALAN 41  (A159)

Beberapa inisiatif bantuan kerajaan negeri telah dibuat penyerahan oleh ketua
bahagian parti politik dan bukannya ADUN di kawasan DUN pengimbang. Adakah
kerajaan negeri akan terus memberikan tugas-tugas yg lazimnya dilakukan oleh
ADUN kepada ketua bahagian?

JAWAPAN YAB MENTERI BESAR

Kerajaan Negeri ingin menegaskan bahawa semua program bantuan dan inisiatif yang
dilaksanakan adalah berpandukan garis panduan pentadbiran serta prosedur operasi
standard (SOP) yang telah ditetapkan. Setiap program dirangka dan dilaksanakan
berasaskan keperluan rakyat, dan tidak dipengaruhi oleh mana-mana pertimbangan
politik.

Dalam aspek penyerahan bantuan di lapangan, Kerajaan Negeri memastikan bahawa
agihan dibuat melalui agensi pelaksana kerajaan dengan mengambil kira faktor
seperti logistik, kesesuaian lokasi, kehadiran penerima serta keperluan untuk
menjamin kelancaran program.

Untuk makluman Yang Berhormat, tidak timbul isu penggantian peranan atau tugas
ADUN. Kerajaan Negeri sentiasa mengiktiraf dan menghormati peranan ADUN
sebagai wakil rakyat yang sah dipilih. Namun, terdapat keadaan tertentu di mana
penyerahan bantuan disempurnakan melalui Wakil Rasmi YAB Menteri Besar
Johor, bergantung kepada keperluan pelaksanaan program pada ketika itu.

Apa yang lebih utama, Kerajaan Negeri menegaskan bahawa keutamaan tertinggi
ialah memastikan bantuan sampai kepada rakyat yang benar-benar layak, tanpa
mengira latar politik penerima mahupun kawasan.

Sekian, terima kasih.

YB TUAN HAJI ABDUL AZIZ BIN TALIB (MAHARANI)
SOALAN 42 (A174)

Memandangkan tahun 2026 telah diisytiharkan sebagai Tahun Melawat Johor,
apakah lokasi-lokasi utama di daerah Muar yang akan dijadikan tarikan pelancong,
dan apakah bentuk promosi serta aktiviti pelancongan yang dirancang oleh kerajaan
negeri bagi menarik kedatangan pelancong domestik dan antarabangsa?

JAWAPAN YAB MENTERI BESAR

Kerajaan Negeri Johor melalui Tourism Johor dan Pejabat Daerah Muar telah
merangka pelbagai usaha serta inisiatif bagi mempergiatkan promosi produk
pelancongan di daerah Muar sempena Tahun Melawat Johor 2026 (Visit Johor Year
2026 - VJY 2026).

Pembangunan dan Promosi Destinasi Pelancongan Daerah Muar.
Program “Jelajah Muo 1.0” telah dianjurkan sebagai sebahagian daripada persediaan
awal menjelang VJY 2026. Program ini menumpukan kepada promosi keunikan
daerah Muar yang sinonim dengan gelaran Bandar Maharani Bandar Diraja, serta
mengetengahkan tarikan seperti Sungai Muar, bangunan warisan, dan makanan
tempatan.

Usaha menaik taraf infrastruktur pelancongan seperti laluan pejalan kaki, papan tanda
pelancongan, kemudahan awam, dan landskap di kawasan tumpuan pelancong
sedang dijalankan bagi meningkatkan keselesaan dan pengalaman pelawat.

Pemerkasaan Pelancongan Berasaskan Komuniti dan Produk Tempatan.
Kerajaan Negeri menggalakkan penglibatan komuniti setempat melalui program
pelancongan komuniti seperti Homestay, KampungStay, dan aktiviti eko-pelancongan
di kawasan luar bandar. Pengusaha tempatan turut diberikan ruang untuk
memasarkan produk seperti makanan tradisional, hasil kraftangan, dan produk kreatif
sebagai sebahagian daripada daya tarikan pelancongan daerah.

Kempen dan Program Promosi Sempena Visit Johor Year 2026 (VJY 2026).
Tourism Johor melaksanakan kempen promosi secara berterusan melalui platform
digital, media sosial, pameran pelancongan, dan kolaborasi rentas sempadan
termasuk dengan Singapura, bagi memperkukuh kedudukan Johor sebagai destinasi
pelancongan utama. Muar turut dijadikan salah satu lokasi utama dalam kempen
promosi negeri, dengan penekanan kepada pelancongan warisan, budaya, makanan
dan sejarah.

Penglibatan Komuniti dan Usahawan Tempatan.
Penganjuran program seperti Jelajah Muo turut memberi peluang kepada masyarakat
tempatan, peniaga kecil, dan pengusaha produk makanan untuk terlibat secara

langsung dalam aktiviti pelancongan. Kerajaan Negeri juga menggalakkan kolaborasi
antara pengusaha pelancongan, pengendali penginapan, pengusaha makanan, dan
agensi kerajaan bagi memperkukuh ekosistem pelancongan di daerah Muar.

Kesimpulannya, Kerajaan Negeri Johor komited untuk memastikan daerah Muar
memainkan peranan penting dalam menjayakan Visit Johor Year 2026 melalui
pendekatan bersepadu yang melibatkan komuniti setempat, pengusaha tempatan
serta pihak swasta. Usaha ini diharap dapat meningkatkan daya tarikan pelancongan
Muar sekaligus memberi impak positif terhadap ekonomi dan kesejahteraan rakyat
Johor secara keseluruhannya.

Sekian, terima kasih.

